
 Šampioni tapkanja u mjestu

Nekako razumijem kad stranci na uzaludnom poslu us-
postave “funkcionalne države” s urođenim dejtonskim 

manama, o lokalnim sagovornicima na tom poslu govore kao 
o “liderima”. Ako ništa drugo, tako bar održavaju minimum 
samopoštovanja pošto stvaraju privid kako, eto, rade s legi-
timnim predstavnicima tri bosanskohercegovačka “konstitu-
tivna naroda” a imaju i odstupnicu da, kad stvari nikako da 
krenu, uvijek mogu reći: To je njihov posao, izabrani su da ga 
rade. Stvar je, ipak, malo komplikovanija nego što ova formu-
la domaćeg “vlasništva” nad bosanskim bezizlazom sugeriše.

Prvo: upitan je legitimitet domaćih partnera u tom poslu još 
od samih početaka međunarodnog posredovanja u Bosni i 
Hercegovini. Karadžić i Boban bili su tretirani u pregovori-
ma od Lisabona do Ženeve i Njujorka kao “vođe srpskog i hr-
vatskog naroda” a da ni za jednoga od njih nikada niko nije 
glasao: bili su samo predsjednici svojih partija i izvođači ra-
dova dogovorenih među vođama naroda na izvanbosanskom 
nivou. Taj se model presli-
kava i na sve postdejton-
ske pregovore u kojima su 
lideri u liku predsjednika 
partija, s prećutnim među-
narodnim odobrenjem – jer 
lakše je, naravno, poslovati 
sa neformalnom “šestor-
kom” ili “četvorkom” nego 
s izabranim članovima 
Predsjedništva, parlamen-
tima i imenovanim vlada-
ma, praktično suspendova-
li bilo kakvu demokratsku 
praksu i istrenirali poslani-
ke da čekaju da im se kaže 
šta je dogovoreno i da to 
onda provode na daljinsko 
upravljanje.

Drugo: današnji domaći davaoci svečanih obećanja takođe ne-
maju svi jednak – ili čak ikakav – izborni legitimitet. Neki od 
njih su otpali, a neki prepušteni u liderski klub u međustra-
načkim obračunima u kojima odlučuju mijenjajuće bliskosti i 
animoziteti nezavisno od volje birača. Pri tome matematičke 
koalicije, naročito ako se potežu bezobzirno, nerijetko znače 
da ćete dobijeno na mostu vjerovatno izgubiti na ćupriji: mo-
žete diktirati sastav Savjeta ministara ali po cijenu višemjeseč-
ne paralize federalne vlade i karikaturalne predstave lokalne 
demokratije u kojoj je malo nedostajalo pa da gradonačelnik 
Sarajeva bude – izvučen iz šešira.

Treće: dok stranci imaju svoje razloge što bosanske partnere 
nazivaju “liderima”, pored ostalog – već opisanu potrebu da 
se održava privid legitimiteta, tugaljivo je kad domaće stra-
načke poglavice i sami sebi tepaju kako su “lideri”. Nakon 
višegodišnjeg uglavnom nazadovanja u proevropskim refor-

mama – još od miniranja međunarodno posredovanog “april-
skog paketa” promjena sračunatih na jačanje državnih insti-
tucija 2006. pa evo i dvije i po godine nakon izbora 2010. – ti 
nazovi lideri daju izjave o postignutim dogovorima i obećanja 
o skorim promjenama a da nijedan značajniji pomak nije na-
pravljen.

Karakterističan je primjer njihov prošlonedjeljni izlet u Brisel. 
Otišli su da se dogovore o provođenju presude Sjedić-Finci, 
koja bi – po presudi Evropskog suda za ljudska prava – tre-
balo da ukloni ustavnu diskriminaciju i garantuje svakom 
građaninu pravo kandidovanja za najviše funkcije u državi, 
a vratili su se s rješenjima koja između izborne volje građani-
na i izbornih rezultata postavlja matematičke formule koje će 
zakovati vladavinu partijski ovjerenih predstavnika “konsti-
tutivnih naroda”, a da Sejdić i Finci uopšte ne vide da je tu na 
bilo koji način bilo riječi i o njima.

Sve to su, ipak, samo 
epizode u suštinskom 
nepopravljivom nes-
porazumu oko samog 
značenja liderstva. 
Vođa bi, naime, morao 
nekud da vodi: u bo-
sanskohercegovačkom 
slučaju „lideri“ su 
sposobnost opstajanja 
na četvorogodišnjim 
mandatima a da baš 
ništa ne urade doveli 
do tačke kad im me-
đunarodni diplomati 
bez i najmanjih diplo-
matskih obzira poru-
čuju da bi nešto najzad 
morali i da rade.

Tako Savjet za proved-
bu mira poručuje kako “nijedna grupa partija nije bez krivice 
za sadašnju situaciju” u Federaciji i da osiguranje funkcioni-
sanja njenih institucija “nije izbor nego obaveza” što je i ned-
vosmislena poruka javnosti da – uprkos bespoštednim među-
sobnim sukobljavanjima i optuživanjima u kojima se za sebe 
prisvaja pozicija moralne superiornosti a drugome pripisuju 
najniži motive i namjere  – ni stranke “stare” ni stranke “nove 
većine” ne mogu računati na međunarodnu podršku osim u 
obavljanju svojih ustavnih dužnosti.

To je naročito vidljivo iz učestalih izjava ambasadora ili posje-
tilaca iz posebno evropskih zemalja koji poručuju domaćim 
šampionima tapkanja u mjestu kako oni “neće raditi njihov 
posao” što očito postaje međunarodno prihvaćena formula za 
odnos prema Bosni i Hercegovini i njenim “vođama”. To što 
ambasadori stranih država drže javne lekcije domaćim poli-

tičarima, a da povodom toga nema nikakvog odgovora u od-
branu dostojanstva domaćih institucija, pored ostalog, može 
da se uzme kao još jedan indikator da nikakvih funkcioniraju-
ćih institucija ni “lidera” zapravo i nema.

Razmišljajući o tom “liderstvu” koje nikoga i nikud ne vodi 
nalazim mudrost o liderstvu koja se pripisuje francuskom de-
mokrati iz 19. vijeka (Alexandre Auguste Ledru-Rollin): “Mo-
ram ih slijediti jer sam njihov vođa”. Očekivati takvo šta od 
bosanskohercegovačkih savremenih vođa bilo bi ipak – malo 
previše.

Kemal Kurspahić 
Radio Slobodna Evropa

Nelikvidnost, odnosno prevelika dugovanja predu-
zeća u BiH poprimaju sve veće razmjere. Broj blo-

kiranih računa privrednih subjekata svaki dan raste nevjero-
jatnom brzinom, što pokazuje u kakvim problemima grca bh. 
ekonomija. Za razliku od susjednih zemlja, u BiH se ne prove-
de mjere za saniranje ovog problema, što u budućnosti može 
izazvati nesagledive posljedice. 

Prema posljednjim podacima Centralne banke BiH, broj 
blokiranih računa privrednih subjekata u državi dostigao je 
skoro 60.000. Samo u posljednjih mjesec dana blokirani su ra-
čuni za više od 500 preduzeća.

Sve to jasno pokazuje kojom brzinom preduzeća u BiH 
zapadaju u probleme koji ih mogu odvesti u zatvaranje ili ste-
čaj. Kakav je odgovor države na ovakvo stanje, pitanje je koje 
je Ministarstvu finacija i trezora BiH nedavno postavio Anto 
Domazet, zastupnik u državnom Parlamentu:

„Nelikvidnost ima rastući trend i budući da se kreće 
eksponencijalnom progresijom, možemo očekivati da će na-
vedeni utjecaj uskoro postati prijetnja i omča oko vrata i naj-
zdravijim dijelovima privrede BiH, sa posljedicama u smanje-
nju broja aktivnih poduzeća i gubljenju radnih mjesta.“

Fiskalno vijeće BiH još 2010. godine predložilo je enti-
tetskim ministarstvima provođenje modela „multilateralne 
kompenzacija“, što znači sudjelovanje više od dva pravna lica 
u izmirivanju obveza.

„Slovenačka firma Hermes softlab je prezentirala pro-
gram sanacija, odnosno svođenja unutrašnjeg duga u BiH na 
njegov teoretski minimum. Nakon izvršene prezentacije, Fi-
skalno vijeće je zaključilo da će predstavnici navedene firme 
u pojedinačnim razgovorima sa entitetskim ministarstvima 
financija i premijerima detaljno predstaviti svoj program i 
dogovoriti njegovu eventualnu primjenu u ekonomiji BiH”, 
objašnjava Edita Đapo, zamjenica ministra financija i trezora 
BiH.

S druge strane, zastupnik Domazet, inače profesor na 
Ekonomskom fakultetu u Sarajevu, naglašava kako to nije do-
bro rješenje:

„To bi bio, po mom mišljenju, dodatni faktor razaranja 
jedinstvenog ekonomskog prostora, makar u onome što je od 
njega ostalo, a mislim da su podjednako zainteresirana pri-
vredna društva iz oba entiteta da se multilateralna kompen-
zacija učini što efikasnijom jer je problem nelikvidnosti barem 
državnog karaktera.“  

Smanjiti birokraciju za trećinu

Dodatni problem predstavlja i činjenica da se u BiH ne 
zna koliki je iznos dugovanja blokiranih računa. Ovaj poda-

tak bi bio puno važniji za svakog kreatora ekonomskih poli-
tika nego broj blokiranih računa, kaže Jago Lasić, predsjednik 
Gospodarske komore FBiH:

„Mislim da bi bilo dobro da se platni promet izvuče iz 
banaka, da se napravi određena agencija i da se na jednom 
mjestu vodi i unutrašnji dug, kako bi se mogla voditi i eko-
nomska politika i ujedno moglo intervenirati. Međutim, pro-
blem je što je najveći dužnik kod nas država, odnosno držav-
ne institucije. Dok se taj mehanizam ne pokrene, jako teško 
ćemo ići prema poboljšanju likvidnosti u Federaciji”, ocjenjuje 
Lasić.

O problemu nelikvidnosti godinama raspravlja i bankar-
ska zajednica u BiH. Mijo Mišić, tajnik Udruženja banaka BiH, 
naglašava kako u ovoj problematici ima puno otvorenih pita-
nja, te kako predstoji mnogo posla za njeno rješavanje:

„Postoje određeni debalansi. Ako se PDV plaća danom 
ispostave fakture, to je plaćanje državi, a državna preduzeća 
kada nabavljaju robu raspisuju tendere, a onda su tenderi 90 
ili 120 dana. Očito je da najviše stradaju mala i srednja predu-
zeća, privatna preduzeća, što je vrlo, vrlo opasno”, upozorava 
Mišić.

„Mislim da bi zakon ili neka uredba, ili nešto slično kao 
što je u Srbiji sigurno poboljšalo situaciju. Radi se o zakonu o 
rokovima plaćanja, gdje bi i država u svakom slučaju treba-
la da nađe dodatni instrument. Vrlo često čujemo u javnosti 
da već postoji dovoljan broj pravnih instrumenata, zakona i 
odredbi koji omogoćuvaju osiguranje naplate. Međutim, oči-
gledno je da je praksa pokazala da to nije dovoljno“, kaže 
Saša Grabovac iz Udruženja ekonomista Republike Srpske 
„SWOT“.

Ekonomski analitičar Bojan Šunjić mišljenja je kako se 
nije moglo ništa bolje očekivati u BiH jer se godinama ne ula-
že u proizvodnju, nego i povećanje administracije i javna pre-
duzeća. Velike količine novca koje su došle od PDV-a otišle 
su u nova radna mjesta u državnoj administraciji, upozorava 
Šunjić:

„Trebalo bi prije svega smanjiti birokraciju za trećinu. 
Ono što ostane zaposlenih u administraciji, prije svega misli-
mo na administraciju kada govorimo o javom sektoru, njima 
također smanjiti plaće za trećinu - i bar trećinu tog novca koji 
ostane na taj način uložiti u realni sektor, u proizvodnju.“

Iako nema službenih podataka, procjenjuje se da su du-
govanja preduzeća u BiH davno premašla 20 milijardi KM. 
Dok god domaći političari pričaju samo deklarativno i dok se 
ne počnu provoditi strukturalne reforme, svakog dana može-
mo očekivati stotine novih blokiranih računa i desetke novih 
osoba na zavodima za zapošljavanje.

Gospodarstvo BiH pred krahom: 

Deseci hiljada blokiranih računa

Dvije milijarde američkih dolara slije se godišnje u 
BiH po osnovu finansijskih doznaka iz dijaspore. Pro-
cjenjuje se da je ta cifra znatno viša jer veliki dio novca 
dolazi u BiH mimo banaka.

BiH je među pet vodećih zemalja u svijetu prema visini 
finansijskih doznaka migranata u odnosu na bruto društeni 
proizvod. Čak dvije milijarde dolara svake godine uđe u BiH 
samo preko banaka, a procjenjuje se da još najmanje toliko 
dođe po drugim osnovama. Namik Alimajstorović godinama 
radi u Velikog Britaniji i redovno šalje novac porodici u BiH: 
“Ja nikada dole nisam poslao novac preko banke. Obično to 
ide preko prijatelja, vozača. Niko nije nikada pitao koliko reci-
mo jedan autobus iz Njemačke donese keša.”

Alimajstorović je i član Svjetskog saveza dijaspore BiH 
koja se godinama zalaže pored ostalog i za jače investiranje u 
BiH. Međutim problem je, kaže on, što je BiH posebna zemlja: 
“BiH je među najkorumpiranijim zemljama na svijetu i kako 
od nekoga tražiti da ulaže u tako korupmiranu ekonomiju i 
tako otežane uslove poslovanja i poresku politiku. Vjerujte di-
jaspora nije vezana da emotivno ulaže novac, novac se ulaže 
po ekonomskim rezonima”.

Tog rezona u BiH nema. Nema jer nadležne institucije 
raspolažu uopštenim podacima o tome da oko million i 400 
hiljada lica koje vode porijelo iz BiH, žive van zemlje, što je 
jedna trećina stanovništva. U Ministarstvu za ljudska prava 
i zbjeglice BiH izražavaju žaljenje što na desetine službenika 
koje plaćaju poreski obveznici nisu u stanju da odgovore na 
naša pitanja o ovoj temi: “Pomoćnica ministra je jedina zadu-
žena za izjave za medije. Trenutno je na bolovanju. Meni je 
zaista žao što se neko od nas razbolio u vrijeme kada vama 
treba izjava”.

BiH živi od doznaka

Ali zbog toga postoje mnoge međunarodne organizacije 
u BiH koje ionako već godinama rade poslove domaćih vlasti.

U Međunarodnoj organizaciji za migracije (IOM) procje-
njuju da oko dvije milijarde doznaka stiže godišnje u BiH ali 
da je mnogo neregistrovanog novca, odnosno novca koji se ne 
uplaćuje preko banaka: “Kada poredite stanje privrede u BiH 
i standard života ljudi onda možete zaključiti, kao što je to re-
cimo u Srbiji, da veliki dio novčanih sredstava dođe izvana, 
a da nije zarađen u BiH. Veliki broj porodica, što će pokazati 

i novi popis, ima nekoga ko je vani i ko im pomaže”, kaže 
Alma Šunje iz IOM-a. 

Međutim zabrinjavajuće je da visina doznaka, u odnosu 
na ranije godine pada, na šta upozoravaju i ekonomisti. Ono 
što može biti pogubno za građane BiH je što će taj novac jed-
nom nestati, kaže ekonomista Svetlana Cenić: “Ti ljudi prak-
tično izdržavaju dobar dio stanovništva. To je ono što se mi 

često pitamo kako preživljavamo. Šalje se da bi se preživjelo i 
kako ćete to usmjeriti u bilo šta. To su sve pojedinačne dozna-
ke. To pokazuje kakva smo mi država i da nas zaboli uvo što 
živimo na tome misleći da će to biti vječno”. 

Šta je dijaspora?

Procenat doznaka ranijih godina bio je i preko 25 pro-
cenata od bruto društvenog proizvoda, što samo govori da 
iako se radi o velikom udjelu u BDP-u, da postotak novčanih 
doznaka iz dijaspore ima tendenciju opadanja. U posljednje 
vrijeme se sve više govori o mogućem formiranju ministar-
stva za dijasporu ali prema mišljenju mnogih ono ne bi ništa 
novo donijelo. “Ministarstvo za dijasporu bi se utopilo u osta-
la ministarstva i malo bi moglo djelovati”, slaže se i publicista 
i član Udruženja građana povratak iz Banjaluke, Nail Osman-
čević.

U BiH postoji i nedorečenost šta čini dijasporu, odnosno 
da li dijasporu predstavljaju samo ljudi koji su 60-tih godina 
otišli iz BiH ili u tu kategoriju spadaju i izbjegli iz BiH tokom 
protekog rata. Oko ovog pitanja ne mogu se složiti ni mno-
gobrojna udruženja koja okupljaju iseljenike iz BiH, što govo-
ri da ni unutar njih ne postoji jedinstvo jer nacionalni osnov 
uglavnom čini strukturu njihovog funkcionisanja.

Dijaspora vještački održava životni 
standard u BiH

“Batko je tek treći ešalon”
Sud BiH osudio je Veselina Vlahovića Batka na 45 godina zatvora za zločine počinjene u 
sarajevskim naseljima Grbavica, Vraca i Kovačići 1992. godine. Porodice žrtava samo su 

djelimično zadovoljne presudom

U optužnici, koju je iznosio gotovo dva sata, sudija 
Zoran Božić proglasio je Vlahovića krivim za 30 ubi-

stava, silovanja, premlaćivanja i pljačku: “U okviru širokog i 
sistematičnog napada vojnih i paravojnih snaga Srpske Repu-
blike BiH a potom i RS-a usmjerenog protiv civilnog stanov-
ništva grada Sarajeva vršio progon nesrpskog stanovništva na 
nacionalnoj i vjerskoj osnovi, mučenjima, silovanjima, drugim 
nečovječnim djelima čime je pričinio djelo zločin protiv čo-
vječnosti. Stoga ga Vijeće ovog suda osuđuje na kaznu dogo-
trajnog zatvora u trajanju od 45 godina”.

Mala bilo koja kazna

Optužnica je sadržavala 66 tačaka a u šest tačaka Vla-
hović je oslobođen optužbe. Za žrtve je ovo zadovoljavajuća 
kazna posebno jer se radi o maksimalno izrečenoj kazni pred 
domaćim sudovima. Ipak Fadila Memišević iz Društva za 
ugrožene narode kaže da je bilo koja kazna mala za zločine 

koje je Vlahović počinio: “45 godina je neka kazna koja može 
samo djelimično zadovoljiti hiljade preživjelih i onih koji su u 
Sarajevu patili i koji su ostali da pamte te zločine i svoje naj-
milije koji su od Batka ubijeni”.

Jedan od svjedoka u postupku Sead Pecar kaže da je ka-
zna od 45 godina satisfakcija za sve koji su pretrpjeli teror ali i 
izrazio žaljenje zbog nepostojanja veće kazne u domaćem za-
konodavstvu: “Ipak s obzirom na to kakve su ostale presude 
bile mogu biti zadovoljan sa ovom presudom od 45 godina”, 
rekao je Pecar.

“Presuda Batku ne doprinosi povjerenju”

S druge strane u RS-u kažu da je ovo nastavak izricanja 
presuda samo srpskom narodu. Predsjednik Udruženja pogi-
nulih i nestalih RS-a Nedeljko Mitrović kaže da je 80 odsto 
presuda izrečeno pripadnicima srpskog naroda, što je nedo-
pustivo: “Ne ulazeći u meritum (presude Vlahoviću op.a), 
pravosuđe ovakvo kakvo je sigurno neće doprinijeti praved-

nosti, pravičnosti, valorizaciji žrtava, rehabilitaciji, povjerenju, 
već će samo napraviti još veći jaz”.

U prilog tome kaže Mitrović ide i činjenica brzog rješava-
nja Vlahovićevog predmeta, dok u drugima slučajevima pra-
vosuđe ćuti: “Sijekovac, zna se ko je izvršio zločin, Dobrov-
ljačka, Tuzlanska kolona...Nije ni otvoren proces”.

Ko je nalogodavac?

Međutim žrtve postavljaju i pitanje odgovornosti nalogo-
davaca jer kako kažu sumnjaju da je neko morao stajati iza 
Vlahovića u izvršavaju zločina. Memišević tvrdi da je Vlaho-
vić čovjek iz tek trećeg ili četvrtog ešalona izvršilaca: “Bojim 
se da Batko nije u tom prvom ešalonu. Oni koji su bili ideolozi 
oni treba da budu adekvatno kažnjeni. Bojim se da je lokano 
pravosuđe suviše krhko da se uhvati u koštac sa ovim proble-
mom i da se kazne ideolozi”.

Optužnicu koja Vlahovića tereti za zločine protiv čovječ-
nosti, Sud BiH potvrdio je 24. februara 2011. godine. U op-
tužnici se navodi da je kao pripadnik paravojnih snaga samo-
proglašene Srpske Republike BiH, a kasnije RS-a, progonio 
nesrpsko stanovništvo. Uhapšen je u Španiji 2010. godine na-
kon čega je izručen BiH.

Dragan Maksimović

Veselina Vlahovića zvanog Batko Sud BiH je prvostepeno 
osudio na maksimalnu kaznu od 45 godina zatvora za zločine 
počinjene u sarajevskim naseljima Grbavica, Vraca i Kovačići 
1992. godine. Presuda Vlahoviću je najdrastičnija kazna za 
ratne zločine izrečena u BiH.

Ratni zločinac:
Veselin Vlahović zvani Batko 

Zamjenik šefa Delegacije EU u BiH Renzo Daviddi 
sazvao je prošlog ponedjeljka “anonimni” brifing 

za novinare različitih medija kako bi objasnio šta nije dogo-
voreno u Bruxellesu i kako će to što nije, a treba da bude (ili 
je, možda, djelomično) dogovoreno, možda-moguće-vjero-
vatno funkcionisati. Za neupućene, radi se o načinima, pod-
načinima, mehanizmima i kvazimehanizmima provođenja 
presude Sejdić – Finci, one, koja, u biti, znači ravnopravnost 
pri kandidovanju na političke funkcije kada su u pitanju 
konstitutivni narodi i “Ostali” (pripadnici nacionalnih ma-
njina, Bosanci, Hercegovci, Jugosloveni, jedi vitezovi i ostali 
“ostali”). Daviddi i njegove kolege su pojasnile da se radi o 
novom simetričnom rješenju koje uvodi “pozitivnu diskrimi-
naciju”. Ta diskriminacija štiti manjinske narode od preglasa-
vanja (u ovom slučaju Hrvate uvođenjem glasanja elektora), 
što, u praksi, znači da bi izabrani elektori u područjima BiH 

sa hrvatskom većinom imali “moćnije glasove” u odnosu na 
brojnije Bošnjake. To bi spriječilo da, u budućnosti, hrvatski 
član Predsjedništva (simbolička funkcija bez mnogo politič-
ke moći), bude biran glasovima Bošnjaka i, još bitnije (mada 
o tome nije bilo riječi, niti je bilo šta precizirano), da stranke 
koje dobijaju većinu hrvatskih glasova sebi osiguraju pozici-
je u zakonodavnim organima federacije, kako ne bi došlo do 
pakta većinski bošnjačkih sa manjim hrvatskim strankama, 
kada je u pitanju preraspodjela ministarskih i (još bitnije) di-
rektorskih funkcija u javnim preduzećima.

Asimetrična simetrija???Kako se u ovo simetrično “rješe-
nje hrvatskog pitanja” uklapa u slučaj Sejdić – Finci? Daviddi 
i njegove kolege Stefano Sonnino i Peter Sørensen su objasnili 
da se to postiže ukidanjem etničkog prefiksa kada je u pitanju 
izbor članova predsjedništva. To, tehnički, znači da se svako 
(dakle, pripadnik bilo koje od nacionalnih manjina ili “Osta-
li”) može kandidovati za dva člana državnog predsjedništva 
iz Federacije BiH i člana predsjedništva iz Republike Srpske, 

što znači da bi, u teoriji, sutra u državnom predsjedništvu 
mogli sjediti crnogorsko-pravoslavni jedi vitez iz SNSD-a, 

zapadnohercegovački Rom zoroastrijanske vjeroispovijesti iz 
HDZ-a i Jevrej selefijskih uvjerenja iz (što da ne) SDP-a!

Kada sam Daviddija upitao da li nas stvarno želi uvjeri-
ti da će ovo funkcionisati s obzirom na iskustva sa popunja-
vanjem konstitutivnih kvota u različitim institucijama, gdje 
svaka većinska partija ima svoju srpsku, hrvatsku, odnosno 

bošnjačku ikebanu, odgovo-
rio je da ćemo vjerovatno sa-
čekati da on ode u penziju pa 
da utvrdimo kako će se stvari 
odvijati. Drugim riječima, dok 
Daviddi bude uživao u bla-
godetima basnoslovne penzi-
je kolonijalnog činovnika, mi 
ćemo i dalje snositi posljedice 
eksperimentalnih identitetluka, 
bez obzira budu li nam za vra-
tom Bošnjak, Srbin i Hrvat, ili 
bosanski vampir, hercegovačka 
karakondžula i klovn ubica iz 
reda ostalih “Ostalih”. No, Da-
viddijeva asimetrična simetrija 
(za koju, doduše, tvrdi da nije 
potekla od njegovih briselskih 
evrokomisijskih nadšefova, već 
da je plod kompromisa šestor-
ke, koji on sa zadovoljstvom 
inkognito promoviše) je već 
izazvala dodatni politički dar-
mar u Federaciji BiH koja tre-
nutno funkcioniše kao svjetski 

jedinstvena asimetrija zakonodavne, sudske i izvršne vlasti, 
a čijoj se sudbini ruga drugi bezobrazno preplaćeni birokrata 
Valentin Inzko.

I dok Milorad Dodik može biti zadovoljan jer u Predsjed-
ništvo BiH iz etnički simetrične Republike Srpske može insta-
lirati, ako već ne, po primarnom identitetu, vampira Savu Sa-
vanovića, a ono multiidentitarnog Emila Vlajkija, u višestruko 
asimetričnoj Federaciji je problem daleko složeniji. SDA je, za 
razliku od SDP-a, SBB-a i dva HDZ-a, pokrenula lavinu me-
dijske panike da dogovor šestorke (ništa, ustvari, nije do kraja 

Dogovor “šestorke u Bruxellesu”

Kataklizma identitetluka

Renzo Daviddi 

dogovoreno niti potpisano) vodi diskriminaciji Bošnjaka i for-
miranju Trećeg entiteta. 

Ovo se obrazlaže tvrdnjom da će Sarajevski kanton sa 
800.000 glasača dobiti isti broj elektora kao i Posavski kanton 
koji ima oko 40.000 glasača, što znači da će jedan hrvatski glas 
vrijediti kao pet bošnjačkih. SDA je SDP optužila da se, umje-
sto društveno-ekonomskim reformama bavi time koga će do-
vesti, a koga zbaciti s vlasti i da marginalizira Bošnjake. SDP s 
druge strane tvrdnje SDA naziva gnusnim lažima, “zaustav-
ljanjem svakog napretka radi fotelja” strahom od kraja “min-
derskog upravljanja javnim preduzećima, državnim dobrima 
i institucijama vlasti”, za “manipulaciju bošnjačkim naro-
dom” i pokušajem da se Bošnjaci “sukobe sa EU”. Međusobne 
optužbe i jedne i druge strane su urnebesno tragikomične.

A šta ako se Komšić predomisli? 

Još koliko jučer ni SDP ni SDA nisu nalazili ništa sporno 
da vladu formiraju sa hrvatskim strankama koje su ostvarile 
minoran broj glasova, a da neelektorski izabrani Željko Ko-
mšić može biti član Predsjedništva iz reda hrvatskog naroda. 
Kada je došlo do raspada platformaške koalicije SDP, koji je 
takvu nakaradnu vlast i osmislio, SDA-u je počeo prebacivati 
da nema “prave”, već manjinske Hrvate na svojoj strani, dok 
je opet SDA, koja je SDP-u prebacivala majorizaciju Hrvata 
izborom Komšića, naglo “zavoljela” Lijanoviće, te izražava 
spremnost da sarađuje sa Komšićevom novom Demokrat-
skom frontom. A kako stvari, zapravo, i zbog čega stoje kako 
stoje? Ukoliko se briselski sporazum primjeni, Hrvati će u 
Predsjedništvu BiH svakako imati svoga “većinskog” pred-
stavnika. Isto je osigurano i Srbima? Ali šta je sa Bošnjacima? 
Šta će se dogoditi, ukoliko se npr., odmetnuti, a popularni 
ratni heroj i patriota Željko Komšić predomisli i kandiduje 
za člana Predsjedništva bez etničkog prefiksa, iako je najavio 
da to neće učiniti? Ko će na područjima sa bošnjačkom veći-
nom ući u Predsjedništvo? Kandidat SDA ili Komšić, koji je 
već na prošlim izborima imao više glasova i od svoje tadašnje 
partije (SDP-a), kao i (pojedinačno) od oba bošnjačka kandi 
data, Bakira Izetbegovića (SDA) i Fahrudina Radončića. Sve 
da Komšić podrži nekog drugog i takva, manja, opasnost nosi 
ozbiljne posljedice. Šta će se tek dogoditi ako procenat ostalih 
na predstojećem popisu (kad god da, u toku tekuće godine 
bude održan) na većinski bošnjačkim teritorijama bude preve-
lik, pa da ti “ostali” kroz DF ili ono što ostane od SDP-a stanu 
“žderati” ministarska i direktorska mjesta koja su do sada pri-
padala bošnjačkoj kvoti.

SDA se zapravo ne boji majorizacije nad Bošnjacima od 
strane druge dvije etničke grupe (SDA kadrovima raspodjela 
plijena sa drugim etnonacionalističkim političkim partijama 
nikada nije predstavljala problem, pa ne bi ni hrvatski elektor-
ski glasovi). Ona se boji “topljenja” samih Bošnjaka u odnosu 
na “Ostale” (Bosance, Hercegovce itd.), posebno u urbanim 
sredinama, gdje je otpor etnoreligijski koncipiranom bošnjaš-
tvu od strane, građanski orijentisanog, nevladinog sektora 
jači. Presuda Sejdić – Finci i njena implementacija teško da 
može ozbiljno oslabiti starije i bolje finansirane nacionalne 
identitete kao što su srpski i hrvatski, ali u slučaju nedovrše-
nog bošnjačkog može izazvati tektonske poremećaje kada je 
u pitanju raspodjela političko-ekonomske moći identitetskim 
politikama. Za ovo, doduše, nisu krive briselske birokrate, pa 
ni Daviddi, Sonnino i Sørensen koji nastoje steći penzije na 
uvođenju kakvog-takvog svoga poretka u uvoznu koloniju 

BiH, već loše vođene identitetske po-
litike od strane samih bošnjačkih elita. 
Međutim, kakvi god tome bili razlozi, 
oni postoje i dalje će, kao i ostala na-
cionalno-identitetska pitanja u BiH, 
eskalirati onda kada ugrožavaju ma-
terijalne interese određene vladajuće 
elite. 

Višak ostalih 

Pojednostavljeno, ako bi se pre-
suda Sejdić – Finci implementirala na 
način na koji je (ne)precizirano dogo-
vorom šestorke, samo bi se bošnjački 
vlastodršci susreli sa problematičnim 
viškom “ostalih”. Ali šta bi se u tom 

slučaju zbilo sa “ostalošću”? SDA bi, kako bi zaštitila vlastite 
pozicije, mogla prigrliti grupe “ostalih”, baš kao što je prigr-
lila i određene Srbe i Hrvate (koji su u odnosu na opasnost 
“ostalih” ekonomski beznačajna populacija predodređena 
na odumiranje) kako bi dominirala određenim federalnim 
i kantonalnim resorima, te pokrenuti svoju nezanemarivu 
stranačku mašineriju kako bi kreirala “ostale” po svojoj mjeri. 
Ovo pod uslovom da iskoristi slabost i neiskustvo Komšićeve 
Demokratske fronte i propast koja neumitno sljeduje SDP-u. 
Sulejman Tihić ima pravo kada SDP-u prebacuje da je sve što 
je prihvatio lošije od Daytona (da ne pričamo o SDA vratolo-
mijama kao što su Butmir i Prud), ali isto tako Lagumdžiji ne 
možemo zamjeriti kada Tihiću spočitava minderašku politiku 
sitnog interesa. Mada međusobni prigovori ne bi bili daleko 
od istine ni u slučaju kada bi se spočitavanja obrnula. Kakva 
košmarna kombinacija. Klinč dvije katastrofalne politike u 
ćorsokaku, a da ni jednoj ni drugoj ne preostaje ništa nego 
klečanje, kako pred evropskim birokratima, tako i pred druge 
dvije bh. oligarhije, u bezuspješnoj kombinaciji identitetluka 
oko kontrole nad dijelom rasprodaje preostalih resursa. Ka-
taklizma identitetluka, međutim, nije samo kataklizma Boš-
njaka. Urlanje u ime nacije, rase, religije i kojekakvih drugih 
identiteta, ma kako uspješno ili bezuspješno bilo, kada su u 
pitanju kolonije, uvijek završava manje ili više funkcionalnim 
getom, čiji će čuvari biti preprodavači, a projektanti sjediti u 
udaljenim metropolama i, preko svojih nižerangiranih činov-
nika, ismijavati glupave varvare koji se svađaju oko mrvica 
koje su iza njih preostale. Šta nam dakle sljeduje? Po svoj 
prilici još više srbovanja, nešto manje hrvatovanja, bošnjački 
političari u ulozi majoriziranih žrtava i “Ostali” kako se poku-
šavaju ugraditi u propadajući sistem, koji ljubi sve identitete, 
osim identiteta izrabljenog siromaha

SDA se zapravo ne boji majorizacije nad Bošnjacima od strane druge 
dvije etničke grupe (SDA kadrovima raspodjela plijena sa drugim etnona-
cionalističkim političkim partijama nikada nije predstavljala problem, pa 
ne bi ni hrvatski elektorski glasovi), SDA se boji “topljenja” samih Boš-
njaka u odnosu na “Ostale” (Bosance, Hercegovce itd.), posebno u urba-
nim sredinama, gdje je otpor etnoreligijski koncipiranom bošnjaštvu od 
strane, građanski orijentisanog, nevladinog sektora jači. Presuda Sejdić – 
Finci i njena implementacija teško da može ozbiljno oslabiti starije i bolje 
finansirane nacionalne identitete kao što su srpski i hrvatski, ali u slučaju 
nedovršenog bošnjačkog može izazvati tektonske poremećaje kada je u pi-
tanju raspodjela političko-ekonomske moći identitetskim politikama 

Član Predsjedništva BiH Željko Komšić, koji je u ljeto 
2012. godine napustio SDP BiH  zbog neslaganja u stavovima 
sa rukovodstvom te stranke, ovih dana je izjavio kako je sve 
spremno za  skupštinu  na kojoj će osnovati  novu stranku, 
čiji će biti predsjednik. S novom partijom ‘Demokratska fron-
ta’,  Komšić će izaći naredne godine  na izbore.

„Tehnički je sve spremo. 7. aprila je osnivačka skupština. 
Mi smo spremili sve ono što je i po zakonu neophodno – mora 
se održati osnivačka skupština, najmanje 50 osoba mora pri-
sustvovati toj skupštini, a bit će mnogo više ovaj put, statut, 
program, sve ono što treba priložiti Sudu za registraciju stran-
ke. Tehnički je, dakle, sve spremno. Zvat će se Demokratska 
fronta, da znate, ovo prvi put zvanično kažem.“

O tome hoće li u redovima stranke biti poznatih ličnosti, 
Komšić kaže:

„Mene prije svega interesuju čestiti i pošteni ljudi. Ko 
god se smatra takvim – dobrodošao je, ko god hoće, ali – da 
ćemo ići nekoga moliti samo zato što je ’poznato ime’, nema 
potrebe. Cijeli koncept stranke je zamišljen na način da se 
ponudi nešto novo ovoj zemlji, jer ja mislim da ova genera-
cija političara, moja, pa čak i ovih starijih od mene, ono što 

je prisutno na političkoj sceni Bosne i Herce-
govine posljednjih dvadesetak godina, nije se 
dokazalo i nije se pokazalo sposobnim da ovu 
zemlju vodi na način da ona bude stabilna i da 
ide tamo gdje bar zvanično kažemo, a to su eu-
roatlantske integracije.

Po meni, šansu treba dati jednoj novoj ge-
neraciji ljudi, dakle, mlađih, mlađih i od mene. 
Neće to biti isključiti kriterij. Čestiti i pošteni 
ljudi s iskustvom su uvijek dobrodošli, ali, moja 
je namjera, i ljudi s kojima se to radi, da se toj 
generaciji ljudi da šansa. Kad smo mi, kao ge-
neracija političara ’uprskali’, upropastili i svoju 
političku šansu, konceptualno ja ne vidim dru-
gog izlaza ovoj zemlji - sem dati priliku novim 
ljudima. Poznatim ili nepoznatim. A relativno 
je šta je ’nepoznat’. Toliko vrhunski obrazova-
nih, poštenih, čestitih ljudi punih energije ima u 
ovoj zemlji, da ja mislim da im treba dati šansu 
da ovu zemlju pokušaju, ako ništa drugo, na-
praviti drugačijom nego što smo to mi radili.“

Član Predsjedništva BiH Željko  Komšić  
iznosi i svoj stav o tome koliko je Bosna i Her-
cegovina spremna na posljedice koje će se osje-
titi nakon ulaska  Hrvatske u Evropsku uniju.

„Institucije BiH su reagovale sporo, kao što je to gotovo, 
i nažalost, moram reći, praksa, a pogotovo kad je riječ o ovim 
graničnim prijelazima. Što se tiče prelaska naših građana gra-
nice Bosne i Hercegovine i Hrvatske s ličnom kartom, tu već 
ni Zagreb nije samostalan. Ipak se pitaju i ostale zemlje, ne 
Evropske unije, već zemlje šengenskog sporazuma. Dakle, 
Zagreb i tu može pomoći Bosni i Hercegovini na način da se 
založi za nas kod zemalja šengenskog sporazuma. Da li će one 
to prihvatiti, to što kaže Zagreb, to je druga stvar. Pazite, ne 
možemo toliko biti sigurni da će rješenje biti pozitivno.“

Željko Komšić

Željko Komšić

 Demokratska fronta je šansa za nove 
generacije

Željko Komšić, član Predsjedništva Bosne i Hercegovine i dojučerašnji član Socijaldemokratske 
partije (SDP), potvrdio je, nova stranka zvat će se Demokratska fronta!

Poslanici i delegati u Parlamentarnoj skupštini BiH 
(PSBiH) su najplaćeniji u Evropi kada se njihova plata po-
redi sa prosječnom platom u zemlji. Samo po osnovu plate 
i mjesečnog paušala njihova primanja premašuju 5.000 KM, 
što je više od šest prosječnih plata. Navedeno je to u naj-
novijem ekonomskom monitoru Udruženja ekonomista RS 
“SWOT” i dodaje da je, u poređenju sa 30 evropskih zemalja, 
ovaj odnos najveći u BiH.

U evropskim zemljama, poslanik u državnom parlamen-
tu u prosjeku zaradi 2,3 prosječne plate u svojoj zemlji. Posla-
nici BiH po visini plate ostavili su iza sebe kolege u mnogo 
razvijenijim zemljama kao što su Njemačka, Francuska, Au-
strija, Luksemburg, Belgija, Danska...Poslanici i delegati u 
PSBiH, pored plate i paušala, imaju pravo na dodatne nakna-
de, dnevnice, odvojen život i slično tako da su njihova uku-
pna mjesečna primanja od 6.000 KM do 7.000 KM.

Ističe da su plate poslanika u parlamentima RS i FBiH ta-
kođe u vrhu Evrope, ako se mjere po istom principu.

Tako se poslanik u Parlamentu FBiH nalazi na četvrtom 
mjestu sa prosječnim primanjem od plate i paušala koje izno-
si oko četiri prosječne plate u Federaciji.Poslanici u Narodnoj 
skupštini RS su najmanje plaćeni u BiH jer oni primaju oko 3,2 
prosječne plate u Srpskoj.

- Očigledno je da je ovdje riječ o radikalnoj neusklađeno-
sti poslaničkih primanja sa standardom života u BiH. Posla-
nik u Parlamentu BiH za jedan mjesec zaradi koliko prosječan 
radnik za pola godine. Tome još treba dodati ekstremno viso-
ku stopu nezaposlenosti - naglašeno je u monitoru.

Naglašava se da plate poslanika i delegata u PSBiH treba 
sistemski uskladiti sa ostalim bh. institucijama, kroz njihovo 
regulisanje postojećim Zakonom o platama i naknadama u in-
stitucijama BiH.

- Potrebno je obezbijediti usklađenost visine plate posla-
nika i delegata sa visinom prosječne plate u BiH u maksimal-
nom odnosu tri prema jedan. Takođe treba ukinuti skrivene 
oblike plata, kao što je mjesečni paušal i uvesti finansijski pe-
nal ili uskraćivanje naknade troškova poslanicima i delegati-
ma koji odsustvuju sa sjednica Predstavničkog doma i Doma 
naroda - naglašava se u monitoru.

Prema trenutnim rješenjima, poslanici PSBiH sami od-
lučuju o visini svoje plate jer posjeduju diskreciono pravo 
da kroz odluke Zajedničke administrativne komisije PSBiH 
samostalno odlučuju o visini koeficijenata koji se primjenjuju 
na osnovicu njihove plate, iznosu mjesečnog paušala i izno-
su drugih naknada koje ulaze u ukupna primanja poslanika i 
delegata oba doma PSBiH.Tako, poslanici i delegati ostvaruju 
pravo i na “paušal” koji se isplaćuje mjesečno kao naknada za 
troškove, iako se ne navodi o kojim je troškovima riječ niti se 
zahtijeva njihovo pravdanje.

- Ovaj paušal ne predstavlja ništa drugo nego skriveni 
oblik plate. Pored toga, poslanici ostvaruju i pravo na druge 
naknade troškova, kao što su naknada za troškove puta, na-
knada za odvojeni život - navodi se u monitoru.

Izvršni direktor Udruženja ekonomista RS “SWOT” Saša 
Grabovac kaže da ogromna neusklađenost poslaničkih prima-
nja sa standardom života u BiH jasno pokazuje da je takva 
politika neodgovorna i dugoročno neodrživa.

- U pokušaju spasavanja broda koji tone neophodno je 
pristupiti drastičnom smanjenju primanja parlamentaraca, 
ali i pokrenuti sveobuhvatnu reformu javne uprave kako bi 
se plate u javnom sektoru vezale isključivo za odgovarajuće 
pozicije u realnom sektoru. Samo na taj način ova dva sektora 
jedan drugom mogu postati zdrava konkurencija - istakao je 
Grabovac.

On smatra da poslanici veoma lako mogu pokazati volju 
za smanjenje primanja i da su jalova objašnjenja da ih u tome 
sprečavaju kojekakvi propisi.

- Neka se odreknu polovine svojih plata i dođu bar do 
evropskog prosjeka. U tome ih niko ne može spriječiti - kazao 
je Grabovac.

Ekonomski analitičar Zoran Pavlović kaže da su politički 
predstavnici koji su angažovani u javnim institucijama plaće-
ni enormno u odnosu na ekonomsku situaciju u zemlji i pro-
sječne lične dohotke.

- Morao bi se, koristeći iskustva razvijenih demokrati-
ja zapada, usaglasiti odnos prosječne plate i plate izabranih 
predstavnika vlasti. Što prije bi trebalo uvesti platne odnose 
kao u razvijenim zemljama EU, a to znači da plata poslanika 
može maksimalno da iznosi tri prosječne plate - naglasio je 
Pavlović.

Reforma javne uprave

Programski direktor Centra za istraživanja i studije GEA 
iz Banjaluke Ognjen Đukić kaže da je u BiH ogromna potreba 
za reformom javne uprave koja je i glomazna i neefikasna.

- Inicirali smo, a i dalje zagovaramo reformu politike 
utvrđivanja plata u javnom sektoru, koja bi se svela na to da 
nijedno zanimanje u javnom sektoru ne treba da bude više 
plaćeno u odnosu na isto zanimanje u privatnom sektoru - re-
kao je Đukić.

On je istakao da je problem prezaposlenosti u javnom 
sektoru evidentan i u RS i u FBiH i da će se morati pristupiti 
njegovom rješavanju.

- Te mjere su neophodne, jer je sadašnje stanje neodrži-
vo. Nedavno smo uradili analizu koja je pokazala da polovina 
sredstava iz budžeta RS odlazi na plate zaposlenih u javnom 
sektoru - kazao je Đukić.

Plate poslanika BiH najviše u Evropi 
Po osnovu plate i mjesečnog paušala njihova primanja premašuju 5.000 KM, što je više od šest prosječnih plata

Besim Spahić, doktor komunikologije, profesor na Fakul-
tetu političkih nauka i na Akademiji likovnih umjetnosti u 
Sarajevu, autor je 18 stručnih i naučnih knjiga sa područja 
komunikologije, političkog i kulturnog marketinga. Jedan od 
najznačajnijih teoretičara s područja političkog marketin-
ga u regiji, profesor Spahić je poznat kao čovjek „bez dlake 
na jeziku“, ali i kao veliki ljubitelj muzike. Sa gospodinom 
Spahićem razgovarali smo o trenutnoj političkoj i društvenoj 
situaciji u Bosni i Hercegovini, gorućim problemima koji se 
tiču predstojećeg popisa stanovništva, te o uvijek nezaobila-
znome i sveprisutnome nacionalizmu.

Svako malo, kada se spomene predstojeći popis stanov-
ništva, u medijima se počinje potencirati strah i ugroženost. 
Izgleda da je ovih dana lako ubijediti ljude u to da su ugro-
ženi, bez obzira kojemu konstitutivnom narodu pripadali. 
Kako je došlo do toga?

Oduvijek smo u BiH, posebno u Sarajevu imali paradi-
gmu „malog Jerusalema“, gdje su, što milom, što silom (ali na 
koncu uvijek više milom) živjeli ljudi različitih (osim kršćan-
stva, judaizma i islama) religija. Postojao je zdrav suživot. No, 
to ovdašnjim nacionalnim strankama uopće nije odgovaralo 
(i još uvijek ne odgovara) - sve naše starije i novije nacionalne 
stranke su nastale faktički iz crkve/džamije, bogomolje. Da-
kle, u crkvama je nastao HDZ, poslije džuma se organizirala 
stranka SDA, a i srpska pravoslavna crkva je odradila svoj dio 
sa SDS-om. To se odnosi i na kasnije frakcije postojećih ili no-
vonastalih nacionalnih stranaka, što je u neku ruku i razumlji-
vo jer su se kod nas etniteti i nacionalna svijest isključivo fo-
mirali pod vodstvom vjerskih institucija, što je kod svih inter 
se i extra se izjednačilo pojmove nacije i vjere. Mnogi snimci 
iz rata nam jasno dokazuju prisustvo vjerskih službenika na 
ratištima, posvećivanju tenkova i vojske, kao i profesionalnih 
fanatičnih boraca islama. Vjera je u svemu. Normalno je da 
vlada strah; pobili smo se na vjersko-nacionalnoj, ali i na unu-
tarnacionalnoj osnovi i to ne prvi put, svi su/smo na ovaj ili 
onaj način bili i jesmo žrtve „samih sebe“!

Evo primjera: Šta za muslimane znači „kjafir“ ili „vlah“? 
Nevjernik, nemusliman. Kakav odnos treba da bude prema 
njemu? To je konotativno čovjek manje (ili ničega) vrijedan, 
isto kao što kršćani ili Vatikan sve nekatolike nazivaju goto-
vo isto – „nevjernicima“. Takve izraze imate i u judaizmu... 
odmah imate materijal ili osnovu za konflikt i dalje segregaci-
je! I već podsvjesno ili svjesno imate misao: „mi smo bolji od 
ostalih“.

Najintenzivnija borba se vodi oko pojma Bošnjak. Sve-

pristuna je bojazan da će Bošnjaci nestati ukoliko se izjasne 
drugačije od „zadatoga“, ili ukoliko se ne osjećaju kao “pra-
vi” Bošnjaci (Bošnjak, islam, bosanski jezik). Komentirajte 
nam dešavanja.

To su sve iluzije. Kod nas nikada nije bio nijedan subjekt 
koji bi se borio i izborio za integralno političko i državotvor-
no Bošnjaštvo/Bosanstvo, u periodu kada su se na tlu Evrope 
formirale suvremene nacionalne države; to uopće nije dalek 
period, tek početak i polovina devetnaestog stoljeća; tek sredi-
nom XIX stoljeća je Bismarck je ujedinio Njemačku, a Garibal-
di Italijane, a obojica su od puno različitih entiteta, koji i danas 
markantno postoje, napravili državotvorne nacije. Francuzi su 
na sličan način to učinili još u doba Karla Velikog, osnov je 
bio najveće keltsko pleme – Gali, kojima je franačkim osvaja-
njima dekretom dodijeljena germanska nominacija – „Franci“.

Dakle, i mnogim velikim narodima su njihovi osvajači u 
različitim historijskim periodima davali imena. Dok su neki 
već profilirani narodi sa svojim državama/carstvima/kraljev-
stvima naknadno primali kršćanstvo ili islam. O tim i drugi-
ma opcijama sam se malo više bavio u moj knjizi „Nacionalni 
antimarketing“, koja nije ostavila većeg traga u našoj duštve-
noj i naučnoj javnosti!. Bila bi vrijedna čak i negacija nekih 
mojih postavki o našoj ex Jugoslovenskoj, a posebno bosan-
skoj većoj „istosti“, nego li različitosti, na kojoj se bezuspješno 
i dalje insistira.

Vratimo se BiH: kod nas nikada nakon propasti bosan-
skog Kraljevstva (koje je takodjer uvijek bivalo u sebi nadre-
đenim vazalskim odnosima) nisu postojale vanjske niti unu-
trašnje prilike, kao ni politički (kulturološki i vojni) subjekat 
koji se borio za jedinstven domoljubni/rodoljubni osjećaj 
cijele bh. populacije. Postojali su usamljeni pojedinci u sva 
tri nacio-vjerska korpusa, kojih su se „svoji“ odricali i tada i 
sada. Takvih pojedinaca je bilo najviše u redovima bosanskih 
franjevaca. No, de facto, osjećao se ipak taj bosanski duh sve 
do Prvog svjetskog rata, no niko ga kao takvoga nije defini-
rao, niti politički profilirao; spontano (ali obezglavljeno) je 
nastajao i ostajao kod sve manjeg broja žitelja BiH. Turci su, 
zapravo, uz svesrdnu pomoć zavađene i vlasti željne domaće 
vlastele, posijali prvu klicu raspada bosanskog Kraljevstva: 
prvo, nisu uspjeli očuvati obalne dijelove Kraljevstva (najveći 
dio Dalmacije sve do Boke kotorske je bio bosanski), a poslije i 
druge krajeve. Pred propast su i dio Novopozarskog Sandža-
ka dodijelili (bili prisiljeni Berlinskim kongresom ili prodali?) 
Srbiji i Crnoj Gori. Za njihove preko četristogodina duge vla-
davine, islamizirani živalj se „superiorno“ počeo odvajati od 
istogovorećih i genetskom strukturom veoma sličnih ili etnič-

INTERVJU:Besim Spahić

Čistunska teorija o nacijama 
je najveći paradoks!

prelasku iz XIX u XX vijek) počinje intenzivno buđenje srpske 
nacionalne svijesti kod Bošnjaka „naše vere“ (Načertanije) i 
još intenzivnije profiliranje Bošnjaka katolika u hrvatske na-
cionalne vode. Islamiziranim Bošnjacima je, uz otežavajuću 
okolnost da su ostali „čardak ni na nebi ni na zemlji“ i da nisu 
imali susjedne matične države i vladajuće religije, ostao islam 
i samosvijest da znaju šta nisu od te dvije (srpsko-pravoslavne 
i hrvatsko-katoličke) opcije.

Eto, u srednjem vijeku (uz niz validnih podataka) naši 
preci su sebe samodefinirali „dobrim Bošnjanima“, u austrou-
garskim spisima (kao i u prvom popisu 1879) piše da u Bosni 
žive Bošnjaci, „Bošnje“ „muhamedove“, „ortodoksne“ i „ka-
toličke“ vjere, isto, dakle, kao i u Načertaniju (1844.)!? I niko 
ozbiljan (posebno kredibilan naučnik) te historijske činjenice 
ne može osporiti.  Ali isto tako, niko ne može osporiti ni činje-
nice da u tim sudbonosnim povijesnim vihorima sami islami-
zirani Bošnjaci (skoro sve do raspada Jugoslavije) nisu politič-
ki bili sposobni da unaprijed jasno samo-definirani i politički 
spremni dočekaju izazove post-turske budućnosti; ni sebe ni 
svoje jedine države, na koju su se (što je bilo i za očekivati) 
žustro okomile srpska država i hrvatska opcija u formiranoj 
kraljevini SHS. Tu je već izostalo bošnjačko ime za sve, pa i 
islamizirane Bošnjake koji drugog imena nisu ni imali. Ali su 
ostali i bez ikakve vanjske potpore, koju su još dugo nostalgič-
no i neuspješno očekivali od slomljenog osmaskog „arslana“. 
Tu je budućnost, već imenom razdvojene Bosne i Hercegovine 
krenula trojnom centrifugalnom vjersko-nacionalnom rasta-
kanju, a ne unosnom bošnjačkom/bosankom centripetalnom 
domoljublju personificiranom zajedničkom i moćnom, u kraj-
njem slučaju sa drugim nacijama u prvoj južnoslovenskoj tvo-
revini de facto ravnopravnim statusom. Na djelu je, dakle, bio 
vjersko-nacionalni srpski i hrvatski (bez ikakvog bosanskog/
bošnjačkog) prozelitizam.

Koji su „rezultati“ toga što se kroz historiju niko nije 
ozbiljnije bavio „bosanstvom“ i pokušajem očuvanja toga 
korpusa?

Znači, objektivno i subjektivno, kao jedinstven državo-
tvoran bosanski narod, u modernom smislu, nikada, pa ni 
sada i nismo profilirani. Suverenitet postdaytonske BiH, ba-
ziran na (artificirano i sve više objektivno različita)  „tri kon-
stitutivna naroda“, sa dva (a zašto onda ne tri?!) nelogična 
entiteta, ne daje osnove za ikakvu naučno baziranu skorašnju 
prosperitetnu „državu svih svojih žitelja“, odnosno građana, 
koji su podređeni usiljenoj torturi trojnog vjersko-nacionalnog 
„utoravanja“ na (ipak ne do kraja) etnički (ratom) očišćenih i 
mirom (uz pomoć MZ i susjednih država) pročišćenim teri-
torijama, što je itekakav razlog da se rat u kojem niko (osim 
savezničkih nacio-vjerskih opcija) nije pobijedio, kad tad na-
stavi ondje gdje je stao usiljenim Daytonskim sporazumom, 
koji legalizira Hrvatsku i Srbiju kao protektore „svojih“ nacio-
nalnih i teritorijalnih segmenata unutar bh. populacije. Zar je 
normalno da su Milošević i Tuđman izjednačeni sa legalno i 

demokratski izabranim predsjenikom Republike BiH – Izetbe-
govićem? No, uprkos postojanju Bošnjaka muslimana i u Sr-
biji i u Hrvatskoj i u svim novonastalim ex yu državama, BiH 
kao država, kao ni vođe i lideri bošnjačkih stranaka, nikako 
nisu mogli (znali/htjeli?) učestvovati?!...

Dakle, mi (mislim na sve bh. građane) stoljećima nismo 
učili o sebi kako treba, o nama su nas tendenciozno učili dru-
gi; državu (čak i kraljevinu SHS, SFRJ, pa i njen raspad) su 
nam po svojim aršinima pravili drugi; ovisno od toga kako 
je ko i kada na tlu BiH bio moćniji. Dovoljno je reći da sami 
nismo pravili i očuvali svoju državu za 437 godina osmanske 
imperije, pa onda za 40 godina Austro-ugarske monarhije, 
potom ni u dvadesetak godina Kraljevine SHS/Jugoslavije. 
Tek zahvaljući KPJ, AVNOJ-u i ZAVNOBIH-u Bosni (bilo bi 
opravdanije da se bar tada tako definirala) i Hercegovini je 
obnovljena državnost, ali sa već nacionalno profiliranim bh 
Srbima i Hrvatima i nacionalno neprofiliranim Bošnjacima.

Raspadom Jugoslavije je preovladala retrogradna i „bole-
sna“ varijanta ranoromantičarskih nacionalizama kroz „teori-
je krvi i tla“, odnosno „jedan narod, jedna vjera“; i što je vid-
ljivo, od 1990. pa do danas je „normalno“ da jednu državu ili 
neki njen dio čini samo jedna vjera, jedan narod, jedna religija, 
jedan jezik... , što je svojevrsna perverzija u etnički i vjerski do 
kraja isprepletenoj BiH. Rješenje je nađeno u trojno prihvaće-
nom „humanom preseljenju naroda“, koji je rezultirao progo-
nima i genocidima nad civilnim stanovništvom. I opet niko 
nije uspio, niti će ikada uspjeti (...)

Spominjete problem izjednačavanja vjere i nacije kao 
glavni bh. društveni problem?

I ono o čemu je već bilo riječi, stalni problem koji prati 
BiH i region jeste izjednačavanje vjere i nacije - kod nas se 
niko nikada od lingvista i historičara nije podrobnije pozaba-
vio time. Naši ljudi koji su (računajući i nehrvate) išli studirati 
u Hrvatsku, učili su hrvatsku varijantu Bosne; da je sve to bila 
zapravo hrvatska zemlja. Isto je i sa onima koji su studiralli u 
Beogradu. Inače i u srpskoj i u hrvatskoj historiji se spominju 
te „hrvatske“ ili „srpske“ zemlje, kojih na tlu Bosne, nikada 
do poslije Daytonskog sporazuma (RS), nije bilo... Katolička 
crkva je profilirala hrvatsku nacionalnu svijest, izjednačila je 
katolike sa Hrvatima kod dotadašnjih Bošnjana. Najbolji do-
kaz koji ide tome u prilog je Shultzovo (Freudov rođak) op-
servacija o nacionalitetu/narodnosti/etnikumu žitelja „carske 
zemlje“ Bosne. Kada su Austro-Ugari zauzeli Bosnu, došao je 
zajedno sa Austrijancima i napravio istraživanje, te je zaklju-
čio da „tamošnji narod nema izgrađenu nacionalnu svijest“. 
„...Svi kažu da su Bošnjani/Bošnje, ali naglase da su katoličke, 
ortodoksne i muhamedanske vjere. To im je bila jedina odred-
nica...“

Ključ nacionalne/etničke situacije je malo kasnije zabilje-
žen u nepravedno ocrnjenom „Načertaniju“ (samo nominal-
no) Ilije Garašanina. Inače, „Načertanijem“ oni, koji ga nisu 
ni pročitali, obično straše muslimane pričom „to je četnička 
Biblija, velikosrpska politika“ – moje je mišljenje da „Načer-
tanije“, iako podstaknuto izvan Srbije, potpuno legitimno i 
normalno planira da srodne narode objedini pod skiptrom 
(tada jedine samostalne) Srbije. Upravo je propala osmanka/
turska Carevina, koju su od svih južnoslovenskih naroda za-
pravo najviše zadužili Srbi, dajući im 7-8 (i velikih) vezira, a 
najmanje dva sultana imaju po ženskoj lozi nemanjičke krvi. 
Za koga su se vezale srpske princeze Olivera Lazarova i Ma-

Treba da prisilimo i Međunarodnu zajednicu i domaće po-
litičare kojima ćemo davati glasove da se vratimo, odnsnoso da 
dođemo do BOSANSKE autohtone autentičnosti bez ikakvih 
izvanjskih premisa, te da kao takvi sa punim specifičnostima 
obogatimo Evropu i svijet

U Bosni i Hercegovini se malo ko bavio integralnom 
historijom Bosne i Bošnjana, nego je svaka zvanična istorija 
bila trojno reducirana vjerskim, a kasnije i nacionalnim po-
djelama. U Načertaniju lijepo stoji: „U Bosni žive Bošnjaci“, 
i to na 37 mjesta! Pročitajte! Intelektualcu čovjeku za to štivo 
treba otprilike sat i pol vremena da ga pročita i da vidi da „u 
Bosni žive Bošnjaci Muhamedove, katoličke i naše (ortodok-
sne) vere...“, te da Naša (svetosavska) crkva već usiljeno radi 
na buđenju srpske nacionalne svesti kod Bošnjaka naše vere. 
Katolička crkva je kod bosanskih katolika već poprilično pri-
dobila „hrvatsku nacionalnu svest“ kod katoličkih Bošnjaka... 
Parafraziram, ali je to suština. I niko nema pravo postavljati 
pitanje (ne)legitimnosti srpskog ili hrvatskog nacionalnog (i 
vjerskog) prozelitstva, kao ni prethodnog osmanskog islami-
ziranja dijela Bošnjana/Bošnjaka. To se jednostavno desilo i 
činjenica je. Još je negdje osamdesetih godina Esad Ćimić upo-
zoravao na to da su se Bošnjaci (tada Muslimani) zakasnili 
nacionalno profilirati, jer za to je potreban validan nacionalni 
koncept, koji jedino mogu operacionalizirati validne (ne samo 
vjerske nego i ) nacionalne institucije.

To je potpuno legitimna djelatnost bilo koje religije. Isto, 
kao što je Sulejman veličanstveni širio islam prema zapadu, 

tako je i papa Leon XIII dao „darovnicu Hrvatima“, za njiho-
vu misiju/zadaću širenja katoličanstva, što je ujedno značilo 
i hrvatstva, dok je Srpska pravoslavna crkva „budila“ srpsku 
nacionalnu svijest. Sve to se u ne malom obimu multilateralno 
dešava i u ovim zadnjim balkanskim ratovima. Dovoljno je i 
danas da se krstiš u katoličkoj crkvi i da si automatski Hrvat, 
kao kad se islamiziraš da postaneš Bošnjak. Nema tu ništa ne-
regularno..., sve vjerske i nacionalne (kao i ideološke) opcije 
su ustvari svojevrsni „ribari ljudskih duša“. Do dan danas. I 
ova novonastala pojava selefizma u BiH i drugdje je inter se i 
pro se istog prozelitskog i misionarskog karaktera, kao i neka-
da širenje komunizma. Odnekuda (skoro uvijek iz vana) stižu 
neke pare, dobijaju se beneficije i donacije. Zar neko misli da, 
osim istinskih vjerskih osjećaja, iza šerijatskih brakova, „po-
krivanja“, „podbrađivanja“, odlazaka na hadž ne stoji neki 
novac i čisti egzistencijalni i ekonomski interes, isto kao što 
je Kominterna finansirala jugoslovenski komunistički pokret, 
Vatikan katolicizaciju...?

Ko se interesirao za muslimanski dio stranovništva ta-
dašnje Bosne?

Bošnjaštvom se zapravo niko do stranke SDA sa Izetbe-
govićem na čelu nije validno i doraslo imperativima bavio. 
Islam je dugo, pa i sada bio primarniji. Kada je propala Tur-
ska carevina (koja je „progutala“ intelektualnu elitu islamizi-

ranih Bošnjaka u Bosni (a koristila ih je izvan Bosne po cijelom 
svijetu), taj islamizirani dio Bošnjaka je počeo propadati za-
jedno sa njom. (Po onoj A. Jidovskoj da „kad neprosvijećen 
narod ostane bez intelektualne elite i voditelja, taj narod hrli 
ka propasti“.) Ne mogu valjda islamizirani Bošnjaci očekivati 
da će nakon propasti Osmanskog carstva/Turske (nekoliko 
stoljeća „neprijatelja broj jedan kršćanskog svijeta“) biti u na-
rednom periodu u milosti onih koje su Turci do tada osvajali, 
terorizirali, uništavali. Bilo je savršeno jasno da ti muslimani 
Bošnjaci zadugo neće biti u dobroj poziciji. Idejno, politički, 
vojno i materijalno obezglavljeni i bez sopstvenog subjektivi-
teta, nespremni da se preko noći otrijezne od sna svoje islam-
ske superiornosti. Nikad ih ni do danas niko nije objektivno 
definirao, niti profilirao, a to nisu uradili ni sami.

I tako su prošla stoljeća... i došli smo dovde. Današnji 
Bošnjaci, koji su na neki način prisvojili od drugih etno-reli-
gijskih sunarodnjaka odbačeno narodno, domovinsko ime, a 
dugo vremena rukovođeni samo vjerskom logikom, i povijest 
i kulturnu baštinu Bosne parcijalno i necjelovito promatraju 
samo sa stanovišta (za njih najznačajnije) islamske baštine 
i kulture, udaljujući se od predturskog blještavila i sjaja ba-
novine i kraljevine Bosne, te naše kraljevske dinastije, koja je 
Eugenikom dosegla do mađarskih, poljskih, celjskih, anžuvij-
skih i napuljskih (ali „vlaških“) dinastija, dok istovremeno 
veličaju „poturčenu“ djecu naših plemenitaša, koji su radili 
na rastakanju i rušenju našega kraljevstva. Što se onda čuditi 
„srpskoj“ ili „hrvatskoj“ opciji BiH? Kada bismo ušli u etno-
genezu prijašnjih i sadašnjih nacionalnih voditelja i izvan Bo-
sne, vidjeli bismo koliko današnjih srbijanskih i hrvatskih, pa 
i slovenskih i crnogorskih (nacionalnih) političkih vođa vuku 
korijene iz Bosne. Ali, za razliku od Srba i Hrvata, bošnjacima 
je „Islamskom deklaracijom“ (potpisao Izetbegović) zadana 
svijest da im je važniji (ma kakav?) islam od domovine/dr-
žave.

Je li postojao neko ko je mogao pokrenuti stvar, definira-
ti i profilirati taj zbunjeni narod?

Eto, npr. bio je tu Safvet-beg Bašagić koji je napisao knji-
gu o hrvatskom podrijetlu bosanskohercegovačkih muslima-
na. Treba li išta više Hrvatima? Izetbegović je javno rekao (po-
sredstvom TV) da „Srbi moraju dobiti svoj dio Bosne“. Eto im, 
uz sve naknadne posrtaje bošnjačko-muslimanskog vodstva i 
kvaziintelektualaca, najbolji alibi za sve što su uradili Bošnja-
cima i našoj zajedničkoj domovini BiH, koja kao država do-
slovno „crkava“. Za masu protibosanskih opcija i akcija imaju 
i svojevrsnu potporu od strane „najobrazovanijih“ i „najinte-
ligentnijih“ muslimana Bošnjaka. Primjera radi, mlade mu-
slimane prohrvatske (a i proustaške) orijentacije zanimala je 
samo religija, ne i nacija – u ustaškom sastavu je bilo preko 60 
procenata muslimana. Prvi doglavnik od Ante Pavelića bio je 
prof.dr. Džafer-beg Kulenović, a drugi Adem-aga Mešić – sve 
to zaboravljaju muslimani, to tzv. „cvijeće hrvatskog naroda“. 
Zaboravlja se da su mnogi prihvatili tu odrednicu, odgovara-
lo im je. Sada po istoj logici, po istoj grešci (a to se isplatilo ne 
bh Hrvatima i Srbima, nego Republikama Srbiji i Hrvatskoj), 
niko u BiH (pa zašto bi i MZ?) i ne razmišlja o integralnom 
bosanstvu cjelovite bh populacije, nego se i dalje forsira isklju-
čivo trojna vjersko-nacionalna centrifugalna opcija,  koja se 
(osim ratnog stradanja bh pučanstva i države) očito iskazala 
i iskazuje nemogućom osnovom za efikasno funkcioniranja 
države BiH i prosperiteta njenih građana.

U prošlosti, islamska je zajednica promovirala samo 

Ako, koristeći iskustva normalnijih i demokratskijih 
zemalja, ne dođemo do svijesti da država treba da bude 
majka svih Bosanaca i da se logično zove Bosna, a da je 
najvažnije da je ekonomski samoreproduktivna i stabilna, 
onda rizikujemo da ostanemo bez nje; bilo kao priljepci 
Srbije i Hrvatske, bilo kao apatridi „islamske nacije od 
Indokine do Peloponeza“ 

religija i ne poznaje nacionalne profilacije – primarno je bila 
važna vjera. Ali islam je došao i kod Perzijaca – oni su i do 
dana današnjeg ostali Perzijci, Iranci; Indonežani su ostali In-
donežani i nakon dolaska islama kod njih...

Kad nas tako postoji sraz koji nas je doveo do pogrešnih 
jezičkih formulacija pojmova, kategorija, ljudi, države, jezi-
ka... I upravo te pogrešne jezičke formulacije naše ljude i  dr-
žavu vode u sigurnu propast! To je isto kao da se definišete 
kao Kinez; a niti su vam „kose“ oči, niti imate pigmentaciju 
karakterističu za tu rasu – ali umrete u ubijeđenju da ste Ki-
nez...

U takvim pogrešnim formulacijama, koje nema niti jed-
na zemlja na svijetu, kao što su„tri konstitutivna naroda“, tri 
nacije, „Ostali“, tri različita jezika, „Tročlano predsjedništvo“, 
„Konvertibilna marka“ itd. ne može se ništa dobro izroditi. 
Pa šta se desilo Srbima sa pogrešnim (velikosrpskim) jezič-
kim formulacijama da „Makedonci i ne postoje – to su juž-
ni Srbi“, „Bugari  i Rumuni u Srbiji ne postoje – to su istočni 
Srbi“, „nema ni Crnogoraca, i oni su Srbi“, „Arbanasi su kao 
divlja bića došli na srpsko tlo“, „Bosna i Hercegovina – sve 
su to srpske zemlje“ itd., itd. Eh, da li je danas Makedonija u 
sastavu Srbije? Da li je Kosovo? Da li su ubijedili Crnogorce 
da su Srbi? Jesu su li Bošnjaci „poturčeni Srbi“? Je li područje 
istočne Hrvatske „Karlobag-Virovitica“ danas granica Srbije?

Otvoren poziv na jasno izjašnjavanje vodi nas do tri 
potpuno čista „nacionalna tora“? Dokle će Bosnu i Hercego-
vinu to dovesti?

Čistunska teorija o nacijama je najveći paradoks! Evo pri-
mjer: „Ja se zovem Ante Bošnjak i čistokrvni sam Hrvat“, „Ja 
sam Mirsad Hrvat, i Bošnjak sam“... „Ja sam čistokrvni Srbin-
Jovan Bošnjak“.

Jedino što je dvodecenijskom nacio-vjerskom politikom 
odlučeno da trenutno bude „ispravno“ jeste izjednačavanje 
pojmova katolik-Hrvat, pravoslavac-Srbin, a tek početkom 
devedesetih (kraj XX stoljeća) probudila se i nacionalna svijest 
koja izjednačava pojmove „musliman-Bošnjak“. Muslimanski 
prvaci sastali su se ‘93 godine i (sa ogromnim zakašnjenjem) 
dogovorili su Bošnjaci. A paradoks je Zulfikarpašićeva i Fi-
lipovićeva „Bošnjačka muslimanska stranka“ (...), čime je (za 
bar do tada eksplicitno neizjašnjavane pravoslavce i katolike 
kao Srbe i Hrvate u BiH) otpala mogućnost uključenja ostalih 
u Bošnjane. Tako su izravno iz Bošnjaštva/Bosanstva „od-
bačeni“ i oni pravoslavci i katolici, koji su to ili bi još uvijek 
željeli biti. Isto je i sa „Mješovitim“, jer im je ANTILOGIČKI 
bošnjaštvo bilo uslovljeno islamizacijom. Greška za greškom!? 
I tako i „ljiljan“ posta „muslimanski“ određen znak (SAMO) 
Bošnjaka...

Historijske činjenice ne znače ništa kada je riječ o ideolo-
gijama nacionalnog mesijanstva vezanog uz religiju, a kada 
imaš religiju uz sebe, što god opljačkaš i koga god ubiješ na 
njegovom putu, tebi tvoj Bog oprosti. Tako su Hrvati „de-
žurni katolici na Balkanu“ („Predziđe katoličanstva“), pra-
voslavci i nasljednici Bizanta su Srbi („brana prodoru Muha-
medove veresa istoka i katoličkog hrišćanstva sa zapada“), a 
muslimani se izjednačavaju sa Bošnjacima („štit islama u srcu 
Evrope“). Tim nacio-vjerskim samozabludama u BiH je i Bog 
nacionaliziran.

Tako je BiH ostala predivnih, ali politički i državotvorno 

zemlja „zapuštenih“ ljudi, koji integralno ne uče o svojoj do-
movini, nego o susjednim i maloazijskim domovinama. Ovdje 
su uglavnom vjersko-nacionalno dominantne vladajuće stran-
ke i vjerske zajednice doslovce vlasnici svojih segmenata bh. 
populacije, a svi skupa negiraju skoro milion „Ostalih“, koji 
nemaju nikakva građanska/politička prava ?!!(...) Gora vari-
janta rasizma u koji su (milom ili silom) uvučeni pravovjerni 
pripadnici tzv. tri konstitutivna naroda sa pripadajućom im 
vjerom. Ipak, ima nade; preliminarni popis 2012. na 66 loka-
liteta na cijelom području BiH, pokazao je da imamo cca 36 
procenata „Ostalih“, čime trojni ekskluzivni vlasnici svojih 
„ovaca“, koje su opljačkali i iznevjerili bezbroj puta u zadnjih 
dvadesetak godina, postepeno gube svoje stado. I zato su ner-
vozni i prave smiješne kampanje za izjašnjavanje na popisu, 
svaki u svome dijelu države, koji su pretvorili u svoje privat-
ne pašaluke isključivo u funkciji i daljeg zaglupljivanja i uto-
ravanja poslušnih jednodimenzionalnih budala-glasača.

„ČISTOKRVNE NACIONALNE VOĐE“
 Jer, pogledajte ko vodi sva ta stada, sve „čistokrvni“: 

Špirićeva žena je muslimanka, Radmanovićeva žena je katol-
kinja, majka Borisa Tadića je muslimanka, pradeda Vuka Je-
remića je Nurija Pozderac... Običan Srbin ne smije da zna da 
je dinastija Karađorđevića iz albanskog pravoslavnog pleme-
na Klimenta, da je Jovan Sterija Popović Cincar (a Cincari su 
albano-jermenci iz područja Moskopolja u Albaniji), ne smije 
običan Srbin da zna da je Branislav Nušić malo Jermenac, a 
malo Cincar, da mu je maternji jezik albanski; ne smije znati 
Slovenac da je Janez Drnovšek Albanac po ocu, Slovenac po 
majci, da mu je donedavni predsjednik Danilo Türk, po ocu 
zapravo Turčin...

Zašto je postalo gotovo nemoguće pronaći bosanskoga 
katolika ili bosanskoga pravoslavca kojega identitet veže za 
srednjovjekovni pojam Bošnjana i koji se sada želi izjasniti Bo-
sancem?

Crkve i propaganda su zaista odradile svoje. Ono malo 
ljudi što se nije opredijelilo su postali nepodobni početkom 
rata. Mada sam već nešto rekao, moram ponoviti da je SDA 
1990. imala podslogan „Muslimanska stranka“, dakle odmah 
je od sebe udaljila Bošnjake/Bosance, kojima je državni iden-
titet u prvom planu. Onda se pojavila Bošnjačko-musliman-
ska organizacija, odnosno, od SDA-a su se odvojili Adil-beg 
Zulfikarpašić i Muhamed Filipović, koji su već tada kao naj-
veći problem spominjali to da „bh Srbi i Hrvati neće da budu 
Bošnjaci“, a pri tome „zaboravljaju“ da su upravo oni napra-
vili Bošnjačko-muslimansku stranku. Dakle, valjda bi i tada 
a i sada ti Srbi i Hrvati „samo“ trebali da pređu na islam i da 
postanu Bošnjaci. Pa nisu valjda očekivali da će oni ili njihova 
stranka uspijti ono što Turcima za 500 godina nije uspjelo, a 
niti im je bila namjera?! To niko neće da vidi vidi racionalno/
logično. A profesor Filipović je penziju zaradio kao profesor 
logike?!

SULEJMAN SRBIN VELIČANSTVENI !

Za one koji su se za historiju zainteresovali preko tur-
skih serija i Sulejmana veličanstvenog: dovoljno je reći da je 
Hurem Ukrajinka i kći pravoslavnoga popa, rodila idućega 
sultana; Sulejmanov je dedo Bajazit oženio sprsku princezu 
Lazarevićku, a njeno vezivanje sa Bajazitom pokazalo se i 
kao najracionalnije rješenje za opstanak srpskog naroda i ka-
snije obnovljene države. Nijedna sultanija nije bila iz Osman-
ske imperije, toliko o čistoti loze: nijedan sultan nije bio čisto 

osmanske krvi. Narodi nastaju, formiraju se i nestaju, možete 
uzeti za primjer bilo koji narod. Sam pojam suvremene naci-
je postoji od XIX stoljeća i sa stanovišta globalizacije igra sve 
manju ulogu u današnjem svjetskom poretku. Pojam nacije je 
isključivo nastao zbog ekonomije, zbog potrebe unifikacije ži-
telja jedne države, zbog mobiliziranja većeg broja ljudi na istoj 
osnovi. Kada nije bila dovoljna samo religija, nacija je ta koja 
je koagulirala i unificirala različite plemenske i etnoskupine i 
isključivo je bila vezana za državu.

NA „OSTALIMA“ BUDUĆNOST OSTAJE?

Neki nagovještavaju još političkih sukoba nakon popisa 
stanovništa, što mislite da nas čeka u budućnosti?.

Ovaj popis će pokazati i razotkriti laži i Srbima, i Hrvati-
ma, i Bošnjacima i sigurno će biti u korist onih „Ostalih“ - čiji 
je otac Jovan, a majka Hatidža, otac Muhamed, a majka Erži-
ka, otac Josip, a majka Mara... Tih „ostalih“ je još uvijek najvi-
še i najbolja su baza konstitucije države na pravima građana, 
uz sve postojeće etničke (u našem privremenom ustavu se na-
cionalitet i ne spominje!?) i vjerske odrednice. Ali ovaj, skoro 
milonski segment bh. populacije, koji je opet rasprostranjen 
u oba etniteta, niko ne predstavlja na bilom kojem državnom 
nivou. Šta to drugo znači nego da smo fašističko društvo; ho-
ćemo da ih na silu doislamiziramo/bošnjiziramo, dokatolici-
ziramo/kroatiziramo, odnosno dosrbimo/pravoslaviziramo. 
Eto izvora straha za vjersko-nacionalne „konstitutivce“. Šta će 
oni, kao ekskluzivni vlasnici svojih egzistencijalno ugroženih 
stada (uz još oko 200 stanaka i strančica u BiH) uopšte raditi 
kada većini postane najvažnija funkcionalna država i državni 
identitet, uz uvažavanje svih ljudskih prava za sve? Jasno je 
da smo politički, nacionalno i posebno državotvorno potpuno 
nezrelo društvo.

Što nam je potrebno da se spasimo toga neznanja i dubo-
ko ukorijenjenih predrasuda?

Potrebni su nam razum i nauka, potrebno je, uz doma-
će bez ikakvog prefiksa osim „vrhunski stručnjaci“, dovesti 
i svjetske eksperte koji treba da potvrde da, to što je Holbro-
oke napravio po zadatku da se ništa osim prestanka rata ne 
riješi, nije normalno. Kako sada stvari stoje ni Međunarodnoj 
zajednici ne odgovara da se išta u BiH riješi po demokratskim 
standardima. Vrlo izvjesno bi se deduktivnom analizom mo-
glo pretpostaviti da smo predviđeni da se opet pobijemo i da 
smo taktički isplanirani kao buduće „bure baruta“ na Balka-
nu. Zato, ne možemo kriviti samo domaće lidere; ni političare, 
a ni vjerske starješine – oni su samo dio naslijeđa onoga što su 
nam već prije raspada Jugoslavije iz vana kreirali. Kreirani su 
nam i iz vana nametnuti i Alija, i Franjo, i Slobo!

Pojam Bosanac se u medijima uporno suprotstavlja poj-
mu Bošnjak – što je Bošnjak Bosancu? Može li Bosanac biti 
konstitutivan? 

Bosanac je (iako etimološki od tračkog plemena Besa/Bo-
sona ispravnija) novija (bolje reči od tursko „bošnak“) obnov-
ljena varijanta, kako se jezik mijenjao. Od banovine do danas 
zemlja se zvala Bosna, pa bi bilo najnormalnije da se njeni ži-
telji zovu (da im je državni identitet) Bosanci. Pojam Bosanac 
ne negira etničku i religijsku šarolikost Bosne (i Hercegovine/ 
Zahumlja kao skoro milenijsko povjesne bosanske regije) i 
jedino ispravno nas vodi u demokratsko građansko društvo. 
Ali (ne samo nacionalnim i vjerskim) stranačkim elitama ne 
odgovara država koja naginje građanstvu, jer daytonskim 

ne postoji država koja svoje građane dijeli na „konstitutivne“ 
i „nekonstitutivne“. Dakle, konstitutivan je „Marsovac“ koji 
se deklariše kao Bošnjak i musliman, Hrvat i katolik ili Srbin i 
pravoslavac, a oni koji hoće da identitet grade na povijesnom 
imenu države i da budu građani, su nekonstitutivni?! Non-
sens!

Šta to znači da su ostali nekonstitutivni? Čak i ako ih je 
više (sigurno od jednog) i od pojedinačnih tzv. konstitutiv-
nih naroda??? Nas Bosanaca je cca 4,5 miliona, a od toga se 
pretpostavlja da oko 700 hiljada do milion živi izvan BiH. 
Dakle, sada je ovih ostalih više nego Hrvata u BiH, za koje 
EU pretpostavlja da ih u matici domovini živi oko 400 hiljada 
(prepolovljeni dogovorima Tuđman-Milošević) o „humanom 
preseljenju naroda“. A konačan popis će razočarati možda i 
one koji su neodgovorno tvrdili (a neki i danas tvrde) da ih je 
pobijeno 300.000, a preko 700.000 „bespovratno protjerano“.

Nakon budućeg popisa, kojeg se isključivo boje nacional-
ni dušebrižnici (većina u skupini devedesetak ANONIMNIH 
milionera i dvadesetak milijardera) ustanovit će se da i u RS-u 
nisu svi „čistokrvni Srbi pravoslavci“. Taj namjenski odugo-
vlačen popis (koji u normalnim zemljama primarno ima eko-
nomski i sociodemografski značaj zbog planiranja buduće 
samoodrživosti zemlje) je upravo „opasan“ zbog utvrđivanja 
realnih činjenica sa stanovišta trojnog nedjela nacio-vjerskih 
stranaka, koje su i nakon 23 godine katastrofalnih posljedica 
za bh. populaciju i državu BiH, spremne manipulirati stra-
hom od istrebljenja ostatka svojih stada, koje su upravo oni i 
njihova naciočistunska politika već podobro istrijebili. Cifre će 
biti katastrofalne i prazne za sve tri izgladnjele i besperspek-
tivne opcije.

Vladajuće trojke i nacionalne stranke onemogućuju pri-
rodne tendencije normalne unifikacije državljanja svih prove-
nijencija u državotvornu/domovinsku identifikaciju. I što je 
najgore trojno se međusobno pothranjuju. Jednostavno jedni 
bez drugih ne mogu! To vam je ono „Hvala Bogu da imamo 
Dodika, da se fokusiramo na njega ne uočivši što naš Bakir 
radi.“ I vice versa. Onda, „neka i naši imaju još bolje vile od 
one 5,5 miliona vrijedne Čovićeve“.

Bošnjaci, kojima, osim usiljene islamizacije, niko nije de-
finirao niti jedan od deset krucijalnih indikatora bošnjačkog 
etniteta“ samo daju alibi i preživjeloj velikosrpskoj i velikohr-
vatskoj opciji BiH, a ujedno i Evropi i kršćanskom svijetu uop-
će (...) A zašto bi kršćani voljeli muslimane kad muslimani 
Bošnjaci ne vole Osmana (tzv. bošnjačko muslimansko ime) 
koji je kćeri dao „vlaško“ ime „Višnja“...? Zašto niko bh. po-
pulaciji ne objasni da ne postoje nikakva muslimanska, hrvat-
ska, katolička, srpska, pravoslavna imena? Postoje slavenska, 
semitska/arapska, perzijska, germanska imena, a među njima 
su pripadnici svih religija!

Sasvim je logično da se sije strah, jer, što će biti sa vlasto-
dršcima ako se većina njihovog stada izjasni kao „ostali“?! A 
ti „ostali“ samo mogu biti Bosanci! 

Budućnost Bosne i Hercegovine? 

Što nam drugi odrede. Mi sami nismo u stanju da mi-
slimo – svi su nam pojmovi zbrkani,  nenaučni i netačni. Na 
njima se ne da ništa dugotrajno i valjano napraviti. Imamo 
fiktivne komplekse superiornosti, a ustvari smo za svjetske 
procese i cca 7 milijardi (po svim svetim knjigama pred Bo-

gom jednakih) ljudskih bića nevažni. Nešto kao „kolateralna 
šteta“, koja, bez „sopstvenog subjektiviteta i aktiviteta“ čeka 
da im vanjski, protivbosanski vjersko-nacionalni protektori 
pomažu. Mi smo zapuštena amorfna masa koja je u stoljet-
nom kulturno-komunikacijskom jazu sama sa sobom i sa 
okolnim svijetom.

Najbolje ljude, prije svega mislim na stručnjake, smo 
otjerali odavde i najveći dio tih najboljih ljudi su „Ostali“. De-
moins u USA se bosnizirao, u Oslu i širom svijeta već zna-
čajne funkcije zauzimaju nekada djeca-izbjeglice. Hvalimo 
se pametnim Bosancima (šta god da su ovdje, tamo ih svako 
oslovljava Bosancima) po svijetu. I bivši, i poratni bh. vrhun-
ski stručnjaci su i sada najveći bosanski patrioti i najbolja su 
baza za ono što bi trebali biti svi bh građani (uz jedini isprav-
ni - građanski koncept Bosne i Hercegovine) su otišli odavde 
ili ostali tamo gdje su se zatekli i školovali. Jer, kada u kon-
stituciji imamo zagarantovana građanska prava, onda ničim 
ne mogu biti ugroženi ni Kinezi koji žive u BiH, ni Rusi, niti 
mormoni ili „queer populacija“, a kamoli izvorni multietnič-
ki i multikonfesionalni Bosanci, prema kojima se ponašamo 
aparthejdistički... Najjače pravo jeste građansko pravo! Jače i 
univerzalnije je od bilo kojega vjerskog ili nacionalnog prava.

Eh, a šta će onda raditi ove silne stranke - njih 207, od ko-
jih se za većinu uspostavilo da su više kriminogeni klanovi?? 
Šta će one sutra raditi kada se ljudi jasno izraze da žele biti 
građani, da ih više zanima kvalitet škole u koju idu, da imaju 
dobar javni prevoz, da imaju zaposlenje, mogućnost napre-
dovanja, svakovrsnu perspektivu i platu, negoli ko se kojemu 
bogu moli i da li se pozdravlja na tuđim jezicima?!

Preporučujem ljudima da konačno shvate da nam vjer-
sko-nacionalna zamka i nacionalne stranke nisu donijele ništa 
dobro, napravile su nam još veću zbrku: da sada ne znamo 
ni gdje smo, ni šta smo. Pa zar možemo i inter se i extra se 
ostati na definicijama „pravog“ Srbina kao „četnika“, Hrva-
ta  kao „ustašu“, Bošnjaka kao „mudžahedina“ ? A to je naša 
svakodnevnica na koju smo oguglali i koja nas sigurno, kao 
i svi pogrešni pojmovi kojima smo govorili, vodi u naredni 
međusobni pokolj. Ko će izaći kao pobjednik?

Ako, koristeći iskustva normalnijih i demokratskijih ze-
malja, ne dođemo do svijesti da država treba da bude majka 
svih Bosanaca i da se logično zove Bosna, a da je najvažnije da 
je ekonomski samoreproduktivna i stabilna, onda rizikujemo 
da ostanemo bez nje; bilo kao priljepci Srbije i Hrvatske, bilo 
kao apatridi „islamske nacije od Indokine do Peloponeza“. 
Treba da prisilimo i Međunarodnu zajednicu i domaće politi-
čare kojima ćemo davati glasove da se vratimo, odnsnoso da 
dođemo do BOSANSKE autohtone autentičnosti bez ikakvih 
izvanjskih premisa, te da kao takvi sa punim sui generis spe-
cifičnostima obogatimo Evropu i svijet, a ne da budemo pro-
sjačka nedonoščad, koja čeka milostinju...

Znam da je to najteže postići. Ali politika je umjetnost 
mogućeg, koju ne mogu voditi politički analfabeti najrazno-
rodnijih profesija i kriminogeni zaštitnici i nacionalnih i vjer-
skih interesa, koji se jedino mogu neodgovorno bogatiti na 
ovoj gluposti od države i gluposti svojih zastrašenih stada. 
No, isti smo narod, diferenciran na osnovu vjere i to će nas 
„kočiti“ sve dok ne stasa prava građanska klasa kojoj će biti 
važnija samoreproduktivna i uspješna Bosna (i Hercegovina), 
a ne broj Hrvata, Srba, Bošnjaka sa automatski „betoniranom“ 
religijom u njoj.

Jelovnici zaboravljenog vremena
Istvan Mezö je za svog života sakupio 4 000 jelovnika iz raznih dijelova svijeta. Svoju kolekcionarsku zbriku 
poklonio je gradu Sarajevu. Uskoro će ova zbirka biti dostupna i preko interneta.

Piše: Ljiljana Pirolić

Istvan Mezö, najveći dio svog dugog života (1874-1967), 
proživio je u Sarajevu. Rođen je u blizini Kečkemeta u Mađar-
skoj, odakle je krenuo u svijet, prvo u Budimpeštu, a zatim je 
obišao sve kontinente, što se jasno vidi i iz njegove kolekcio-
narske zbirke, koja je već duže vrijeme predmet istraživanja 
više kustosice Žanke Dodig-Karaman u Muzeju Sarajeva.

„Riječ je o 4000 jelovnika koje je ovaj pasionirani kolekci-
onar sakupio za svog života, a kako nije imao nasljednika, on 
ih je poklonio našem gradu u kojem je proveo posljednjih 47 
godina“, kaže Žanka. „Pa, on je bio skoro, pa Sarajlija.”

 Zna li se zašto je taj čovjek, nakon što je vidio sve ljepote 
i znamenitosti ovog svijeta, spustio svoje kofere, pune jelov-
nika, baš u Sarajevu?„Ne znamo mnogo o tom zanimljivom 
čovjeku, ali vjerovatno je bilo nečega u ovom gradu što ga je 
impresioniralo i zbog čega je odlučio da ostane ovdje sve do 
svoje smrti. Znamo da je završio ugostiteljsku školu u Budim-
pešti, jedno vrijeme radio kao konobar, a onda se otisnuo na 
svoja brojna putovanja sa kojih je donosio jelovnike.“ Ideju da 
skuplja jelovnike dao mu je jedan gost koji je, nakon što je ru-
čao, ponio jelovnik iz restorana gdje je Mezö radio. Svoj obi-
lazak svijeta u potrazi za jelovnicima, ovaj Mađar je započeo 
u Parizu, bio je u Kini, Rusiji, na oba američka kontinenta, a 
usput je učio i strane jezike za koje je imao poseban dar.

I brak obećao za jelovnik

Znajući za njegovu opsesiju jelovnicima, kasnije su mu 
prijatelji slali poneki primjerak, ili su ga obavještavali o do-
gađajima koji će biti popraćeni „ićem i pićem“. Dobri Mezö, u 
svojoj kolekcionarskoj strasti, znao je biti i vrlo domišljat: „Na 
ruskom dvoru obećao je brak jednoj dvorskoj dami, samo da 
bi došao do jelovnika sa krunidbe ruskog cara, koji mi ima-
mo u ovoj zbirci“, kaže kustosica. Naravno, od braka nije bilo 
ništa, a i ko bi htio za muža svjetskog putnika, koji umjesto 
parfema i svile, kući donosi jelovnike iz kojih se vidi kako su 

se gostili neki daleki, nepoznati ljudi. 

„Zbirka jelovnika ušla je u naš Muzej 1967. godine. Tada 
smo otkrili da je Istvan Mezö sakupljao još ponešto. Bilo je u 
njegovoj ostavštini umjetničkih slika, oružja, fotografija, knji-
ga i dijelova namještaja, ali ipak se najvećom vrijednošću sma-
tra ovih 4000 jelovnika sa svih strana svijeta i iz bivše Jugosla-
vije i BiH kao njenog dijela“, kaže Žanka i pokazuje neke od 
primjeraka koji su sada zaštićeni plastičnim košuljicama od 
daljeg propadanja. Jelovnici su najčešće na francuskom jeziku, 

što je i jezik ove struke. Tako je i jelovnik iz Titove vile na Bri-
onima, koji nosi datum 31. juli, 1960. godine, pisan na francu-
skom jeziku. Nije poznato da li je neko bio u službenoj posjeti 
kod Tita, ali tog dana je na jelovniku bilo nekoliko zanimljivih 
jela: supa poslužena u šoljama, pečeno pile, salata, šparoge u 
vinaigrette sosu, omlet iznenađenja i voće. 

A šta govore jelovnici o bh. kuhinji iz vremena iz kojeg 
potiču? „Evo jednog koji nosi datum 20.03.1897. sa svečanosti 
u povodu otvaranja sarajevske Vijećnice. Na našem je jeziku, 
pisan ćirilicom i latinicom i na arapskom pismu.

Čorba,

Pašteta,

Pastrma (riba sa umakom)

Slatka pečenica,

Špargla s maslom,

Patka,

Salata i hošaf,

Sladoled, sir i mješovito voće.

Bosanski lonac, cicvara, popara, burek, krompiruša, klju-
kuša, tufahije.... Putovanje po trpezama se, prateći nazive 
ovih jela, pretvara u još jedno putovanje uzduž i popri-
jeko Bosne i Hercegovine. Svaki kraj ima različite recepte 
za jela pod istim nazivom, ili obrnuto - isti recepti i jela 
imaju različita imena. Dosta vam je konzervi, modernih 
jela što mirišu na celofan u koji su sastojci bili upakovani, 
ili “lakiranih” paprika čiji sok na ruci ostavlja crveni trag 
poput laka za nokte? Zavirite u “bosanski lonac”, kuli-
narsku reportažu Ljiljane Pirolić. Neki su jelovnici prava umjetnička djela

Uticaj i istoka i zapada

Iz samo ovog jednog jelovnika vidi se evropski i orijental-
ni uticaj na nekadašnju bh. kuhinju, kao što se on jasno vidi i 
danas“, kaže Žanka Dodig-Karaman i pokazuje mi primjerak 
iz hotela „Evropa“, sa banketa srpske pravoslavne crkve, od 
17. septembra, 1933. godine. Ćirilicom piše:

Pileći ragu,

Pastrmka sa majonezom,

Pečenje pileće, pačije i teleće,

Restani krompir i dinstani pirinač,

Salata miješana,

Sirnica, slatka i slana,

Voće miješano i crna kafa.

A pio se šeri, vino bordo, mostarska žilavka, šampanjac 
i sarajevska piva. Baš tako piše, ‘piva’, a ne pivo! „Dakle, pa-
strmka se jela i prije 150 godina kao što se jede i danas, a ni-
janse su samo u tome da li je prelivena majonezom ili nekim 
drugim dodatkom. Treba čuvati stvari koje nas zbližavaju, 
a jedna od njih je naša kuhinja koja govori o kulturi ishrane 
na ovim prostorima“, kaže kustosica Muzeja Sarajeva i pod-

sjeća na tek sitne specifičnosti pojedine kulture. „Ako odete 
u naš muzejski prostor ‘Svrzinu kuću’, vidjećete da se tamo 
jelo sjedeći na podu, a ako odete u Despića kuću, gdje se vidi 

dolazak Austro-Ugarske, vidjećete visoke stolove i stolice rez-
barene u drvetu. U ‘Svrzinoj kući’ jelo se iz sahana prstima, 
a u Despića kući iz porculanskog posuđa i sa, za to vrijeme, 
luksuznim escajgom.“

Kafa samo u posebnim prilikama

U Despića kući, kući nekadašnjeg bogatog trgovca Had-
ži-Makse Despića, u jednoj prostoriji muzeja, sačuvana je 
kompletna garnitura trpezarijskog namještaja i dio posuđa. 
„Zašto su šoljice za kafu tako majušne?“ pitam Senada Kuča, 
muzejskog pedagoga u Despića kući.„Zato što je kafa u to vri-
jeme bila skupa i pila se samo u specijalnim prilikama, a ne 
kao danas. I čašice za rakiju su male, što govori o nekoj vrsti 
umjerenosti u piću u to doba.“

Zbirka jelovnika koje je ostavio Sarajevu 
Istvan Mezö, uskoro će biti dostupna preko in-
terneta. Naravno, ne svih 4000, ali ćete moći da 
zatražite neke zanimljive primjerke da vam budu, 
po vašem izboru, prezentirani putem mreže. Pre-
gledala sam nekoliko desetina primjeraka iz BiH. 
Svi su manje-više isti: bosanska čorba, šiš-ćevap, 
zeljanica, jagnjetina sa ražnja, miješano varivo, 
pastrmka, tufahija... Sve smo to već obradili u na-
šem serijalu ‘Bosanski lonac’. Ali, primijetila sam 
i neka jela koja nam nedostaju: sogan dolma, ba-
mija, pače i još nekoliko bez kojih se ne može za-
misliti bh. kuhinja. S njenim mirisima nastavljamo 
ovo putovanje.

U idućem broju:  
“Bamija kao stimulans begova”

U ovakvim trpezarijama su jele bogati Sarajlije

Tanjiri, čaše, šoljice iz 19. vijeka

Svrzina kuća

Vijesti iz Bosanske doline 
piramida 

Nakon što je nedavno u emisiji TV OBN Muhamed 
Filipović nazvao Semira Osmanagića “hohštaplerom” i 
“prevarantom”, a još ranije na sjednici “Kruga 99″ 2007. 
godine počastio ga i terminom “ublehaš”, osnivač Fon-
dacije «Arheološki park: Bosanska piramida sunca» u 
ekskluzivnom razgovoru za Europa Magazine odgovo-
rio je Filipoviću, ali i pojasnio zašto to nije učinio rani-
je…

- Terminologija doktora Filipovića, koji je u poznoj život-
noj dobi u srednjim devedesetim godinama, govori samo o 
njemu i njegovom vaspitanju. Ja ne trošim energiju na nepri-
mjerene javne izjave.

Prilikom spomenutog intervjua za TV OBN dr. Muhamed 
Filipović je tvrdio da piramide u BiH ne postoje i da vi varate 
narod. S obzirom da je riječ o dugogodišnjem potpredsjedniku 
Akademije nauka i umjetnosti BiH i uglednom intelektualcu, 
kako odgovarate na takve izjave?

- Doktor Filipović je doktorirao lenjinizam, a doktor 
Osmanagić je doktorirao na piramidama civilizacije Maja. 
Akademik Filipović je član, u svjetskim razmjerama, minorne 
bosanske Akademije nauka i umjetnosti. Akademik Osma-
nagić je inostrani član ruske Akademije prirodnih nauka 
u kojoj su desetine nobelovaca. Gospodin Filipović nikada 

nije napisao stručni rad ili knjigu o piramidama, a gospodin 
Osmanagić objavljuje knjige o piramidama već dvije deceni-
je. Gospodin Filipović nikada nije istraživao fenomen pira-
mida u svijetu za razliku od mene koji sam obišao piramide 
od Perua i Bolivije, do Kine, Mauricijusa, Kanara, Egipta te 
Meksika, Guatemale, Hondurasa, Salvadora, Belizea ili SAD. 
Ujedno držao sam brojna predavanja o piramidama na arhe-
ološkim fakultetima i naučnim institutima u Kairu, Aleksan-
driji, Rijadu, Oslu, Michiganu, Moskvi ili kineskom Xianu. 

Gospodin Filipović nikada nije rukovodio arhe-
ološkim projektom, a ja sam na čelu najaktivnijeg 
inter-disciplinarnog naučnog projekta u oblasti 
arheologije u svijetu već osam godina. Iza nas 
je 300.000 sati na arheološkim iskopavanjima, 
analizama uzoraka, laboratorijskim testiranjima 
i radiokarbonskim datiranjima. Organizirali smo 
tri međunarodne naučne konferencije na kojima 
je 85 vodećih svjetskih stručnjaka ne samo potvr-
dilo da imamo piramide u BiH već i da je riječ o 
najstarijim piramidalnim građevinama. Po prvi 
put u Nauci o piramidama određena je i stvar-
na svrha originalnih piramida. I, na koncu, gos-
podin Filipović nije ni posjetio naše piramide, a 
osjeća se kvalificiranim da o njima daje stručno 
mišljenje. U nauci su osobna mišljenja irelevan-
tna.

Gospodin Filipović je tokom istog javnog 
nastupa izjavio da bi novac umjesto u projekt 
piramida trebalo usmjeriti u zatvoreni Zemalj-
ski muzej u Sarajevu. Imaju li te dvije stvari 
veze?

- Umjesto proizvoljnih izjava govorimo je-
zikom činjenica. Zemaljski muzej je financiralo dr-

žavno Ministarstvo civilnih poslova. Isto Ministarstvo u ovih 
osam godina (2005.-2013.) nikada nije dalo niti jedne marke 
našoj neprofitnoj Fondaciji “Arheološki park: Bosanska pira-
mida sunca” za projekt u Visokom gdje gotovo bez ikakve 
pomoći institucija privučemo nekoliko desetina hiljada turista 
svake godine. Ministarstvo kulture Vlade Federacije također 
je jedan od finansijera Zemaljskog muzeja, a raniji ministar u 
dva mandata Gavrilo Grahovac je javno izjavljivao da, dok je 
on ministar, Fondacija neće dobiti dozvole ili novac. Novi mi-
nistar kulture potpuno ignorira naš projekt i njegov globalni 
značaj. Zemaljski muzej je financirao i Kanton Sarajevo, a Vi-
soko je u Zeničko-dobjskom kantonu. Sarajevske općine koje 
povremeno finansiraju Zemaljski muzej, nemaju interesa za 
razvoj turizma u Visokom. Prema tome, javne tvrdnje gospo-
dina Filipovića su netačne i neistinite.

Semir Osmanagić

Ko onda finansira radove u Visokom, za koje kažete da 

su “najaktivnija arheološka lokacija na svijetu”?

- Još uvijek sam ja najveći donator projekta. Primjera radi, 
tokom zimskih mjeseci, vršimo zamjenu drvene podgrade u 
prahistorijskom podzemnom labirintu. Kupio sam nekoliko 
kamiona s drvenom građom i plaćam radnike da bi unaprije-
dili sigurnost na ovoj atraktivnoj arheološkoj lokaciji. Jasno je 
da ja ove tunele neću staviti ispod pazuha 
i odnijeti ih u Houston, već oni trajno osta-
ju kao kulturno dobro BiH i svijeta i njenih 
budućih generacija. Žao mi je što se misli 
da je u ovoj državi jedini motiv novac i ko-
rupcija. Trebaju znati da još uvijek postoje 
ljudi koji ispred sebe imaju plemenite cilje-
ve i da su spremni za njih uložiti svu svoju 
energiju, entuzijazam i novac.

Volonteri iz svijeta

Fondacija je 2010. organizirala prvu 
Međunarodnu radnu akciju volontera 
“MRAV’ na koju se odazvalo 500 volontera 
iz 30 zemalja. Slijedeće, 2011. su nam došli 
o svom trošku iz 32 zemlje, a prošle 2012. iz 
52 zemlje svijeta sa šest kontinenata. Otišli 
su oduševljeni iz Visokog, jer su shvatili da 
Bosna i Hercegovina nije samo zemlja rata, 
nasilja, korupcije i negativnih vijesti. Naša 
prelijepa zemlja postaje i zemlja arheolo-
gije, najvećih svjetskih piramida, turizma 
i volonterizma. Koji još projekt u svijetu 

ima takvu privlačnu snagu da dovede ljude iz Argentine ili 
Novog Zelanda da volontiraju u nekoj dalekoj Bosni? A hi-
ljade volontera su postali naši ambasadori koji promoviraju 
BiH i danas oni drže predavanja o gostoljubivosti naših ljudi 
i bosanskim piramidama u Londonu, Oslu ili Dallasu. Poruke 
koje šaljemo u svijet su poruke prijateljstva i ljubavi – kaže 
Osmanagić.

Mašina koja ljude vraća iz smrti
Čudo na pomolu! Revolucionarna srčana mašina navod-

no može da oživi pacijenta koji je preminuo usljed srčanog 
udara sedam sati nakon proglašenja smrti.

Mašina nazvana Ecmo oživljava žrtve srčanog udara tako 
što uzima krv iz tijela, oslobađa je ugljen dioksida i potom je 
vraća u tijelo punu kiseonika – tako u potpunosti zamjenjujući 
i odmarajući srce do trenutka kada je ono sposobno da radi 
samo.Ove mašine trenutno se koriste najviše u Japanu i Južnoj 
Koreji.

Doktor Sam Parnia, stručnjak za iskustva bliske smrti, 
tvrdi da doktori u južnoj Aziji uspjevaju da ponovo pokrenu 
srce u 70-90 odsto slučajeva u poređenju sa 20-25 odsto sluča-
jeva u Americi.

„Ovo su medicinske mašine koje zaista mijenjaju pravila 
igre i naš pogled na moć koju poseduje smrt. One bi mogle da 
nam daju više moći nad životom“, izjavio je Parnia.

On je takođe spomenuo i slučaj žene u Japanu koja je 
oživljena sedam sati nakon što je proglašena njena smrti zbog 
uzimanja prevelike količine droge.

Nakon što je njeno tijelo naglo ohlađeno, ona je spojena 
na Ecmo mašinu koja je ubacivala vazduh u tijelo i podizala 
njenu telesnu temperaturu sve dok pluća nisu proradila i ona 
ponovo nije počela da diše.

„Pacijentkinja je bila u stanju da se oporavi i išeta iz bol-
nice bez novog organa ili oštećenja mozga“, dodao je on.

Sudar koji bi mogao promijeniti sve

Tokom godina svemirske agencije poput američke, 
ruske i evropske poslale su desetke sondi i rovera na Mars. 
Danas su aktivna samo tri satelita koji kruže oko Crvenog 
planeta i dva rovera Curiosity i Opportunity koji pužu po 
tlu. Na temelju njihovih informacija naučnici su zaključi-
li da je Mars suh i vjerojatno beživotan planet, no postoji 
mogućnost da bi se to uskoro moglo promijeniti.

 “Postoji mala, ali ne i zanemarljiva šansa da će ko-
met 2013 A1 u oktobru sljedeće godine udariti u Mars”, re-
kao je Don Yeomans iz NASA-inog programa Near-Earth 
Object. “Prema sadašnjim podacima vjerovatnost sudara je 
jedan naprema 2.000.” Jezgra kometa promjera je između 
jednog i tri kilometra, a kreće se velikom brzinom od oko 
56 km u sekundi. “Ako udari u Mars oslobodit će energiju 
od oko 35 milijuna megatona TNT-a”, kaže Yeomans.

Za uporedbu asteroid koji je izbrisao dinosaure s lica 
Zemlje prije 65 miliona godina imao je oko tri puta veću 
energiju – oko 100 miliona megatona. S druge strane moć 
koju nosi 2013 A1 80 miliona puta je veća od one koja se 
nedavno oslobodila u eksploziji meteora iznad Čeljabin-
ska u Rusiji. Eventualni udar kometa neće nužno prekinuti 
sve NASA-ine misije na Marsu, međutim, programi će se 
svakako morati transformirati kao i sam planet. Prije svega 
roveri koji se napajaju solarnom energijom zbog prašine će 
prestati funkcionirati. Oni nuklearni nastavit će svoje misi-
je. Orbiteri bi pak mogli za duže vrijeme izgubiti moguć-

nost snimanja površine.

“Razmišljam o tome kao o golemom klimatskom ek-
sperimentu”, rekao je Michael Meyer naučni voditelj Mars 
Exploration Programa u NASA-i. “Udar bi izbacio goleme 
količine tvari u atmosferu Marsa – prašine, pijeska, vode 
i raznih krhotina. Rezultat bi mogao biti topliji i vlažniji 
Mars od današnjeg.”

Iako je vjerovatnost sudara relativno mala, naučnici 
ističu da bi čak i bliski prolet kometa mogao biti važan do-
gađaj jer bi se Mars mogao naći u njegovom prašnjavom 
i plinovitom repu. Osim toga, komet bi na Marsu mogao 
stvoriti kišu meteora. Njihovi udari naučnicima bi trebali 
omogućiti detaljnije analize sastava Crvenog susjeda.

Na sajmu automobila u New Yorku Volkswagenov Golf 
7 proglašen je automobilom godine, a to priznanje uslijedilo 

je nakon što je proglašen evropskim automobilom godine na 
sajmu u Ženev

Žiri se sastojao od 
66 svjetskih stručnjaka 
koji su počast odali i Ja-
guaru, Porscheu i elek-
tričnom automobilu Te-
sle Motorsa.

 “Konkurencija je 
bila zaista jaka i naš po-
sao je bio prilično težak, 
ali ovo nam je bio vrlo 
važan projekat”, rekao 
je Volkswagenov direk-
tor za dizajn Walter da 
Silva.

Nova sedmica dobi-
la je ovo priznanje zbog 
redizajna, novih značaj-
ki te poboljšanog siste-
ma efikasnosti potrošnje 
goriva.

Golf “sedmica” i u New Yorku proglašen 
automobilom godine

Od 9. do 11. maja, 2013. godine u kinu Tribeca, Bo-
sanskohercegovački Filmski Festival (BHFF) slavi de-
ceniju prikazivanja najbolje bosanskohercegovačke ki-
nematografije u Njujorku.

 Festival organizuju dvije neprofitne organizacije u 
Njujorku: Radio Glas Bosne i Hercegovine i Akademija 
Bosne i Hercegovine. BHFF je stekao ugled jedne ozbilj-
ne kulturne manifestacije koja služi kao platforma za 
promociju mladih filmskih talenata i međunarodno-pri-
znatih filmskih stvaralaca. Od osnivanja festivala 2003. 
godine, BHFF je do sada posjetilo nekoliko hiljada ljudi 
koji su imali priliku vidjeti skoro stotinu igranih, krat-
kih, dokumentarnih i  animiranih filmova.

Filmski odbor Bosan-
skohercegovačkog Film-
skog Festivala će birati 
filmove u različitim kate-
gorijama, kao što su do-
kumentarni, igrani, kratki 
i animirani. Festival želi 

predstaviti filmove bosanskohercegovačkih reditelja, 
kao i filmove stranih reditelja koji obrađuju teme ve-
zanu za Bosnu i Hercegovinu. Filmovi koji dospiju do 
zvanične selekcije će ući u natjecaj za nagrade žirija i 
publike.

Ugledni članovi ovogodišnjeg žirija su:

•GORAN RUŠINOVIĆ, uvaženi hrvatski režiser i scena-

rist koji osvaja nagrade na filmskim festivalima širom Evrope 
od 1997. god. Rušinović se školovao na Akademiji likovnih 
umjetnosti u Zagrebu, na Evropskom Filmskom Fakultetu 
(Ebeltoft, Danska) i na Njujorškoj Filmskoj Akademiji. Nje-
gov prvijenac, “Mondo Bobo,” je dobio četiri Zlatne arene na 
Festivalu igranog filma u Puli 1997. god. Njegov film “Buick 
Riviera” je osvojio Zlatnu arenu za najbolji scenarij na Festi-
valu Igranog Filma u Puli 2008. god., glavnu nagradu u regio-
nalnom natjecaju na Motovunskom Filmskom Festivalu 2009. 
god. i nagradu za Najbolji film na Sarajevskom Filmskom Fe-
stivalu 2008. god. Skript filma “Buick Riviera,” koji je on sam 
napisao i režisirao, je proglašen na Kanskom Filmskom Festi-
valu kao jedan od najboljih u 2006. god.

•BILL CARTER, čuveni filmski stvaralac i pisac. Carter 
je proveo skoro dvije godine u Bosni i Hercegovini tokom 
rata, uglavnom u opsjednutom Sarajevu. Tamo je pomagao 
u podjeli humanitarne pomoći i bio zadužen za satelitsku 
komunikaciju između U2 i Sarajeva. U repertoar njegovih 
umjetničkih djela se ubrajaju dokumentarni film “Miss Sara-
jevo” (1995. god.) koji je uredio i režisirao zajedno sa Bonom 
iz grupe U2; “Fools Rush In,” knjiga o njegovim iskustvima 
kao posrednik humanitarne akcije u opsjednutom Sarajevu; 
“Red Summer,” knjiga o komercijalnom pecanju lososa u ne-
pristupačnom regionu na Aljasci; i “Boom, Bust, Boom,” priča 
o bakru. U 2009. god. Carteru je dodijeljena titula počasnog 
građanina Sarajeva u znaku zahvalnosti za njegov trud tokom 
rata i njegovu službu kao ambasadora dobre volje za Bosnu i 
Hercegovinu. 

•SARA TERRY, uspješni pisac i dokumentarni fotožur-
nalista čije su slike izložene u kolekcijama širom svijeta. Ona 
je nedavno primila uvaženi Guggenheim Fellowship, a nje-

na knjiga “Aftermath: Bosnia’s Long Road to Peace” 
prikazuje kako su bosanskohercegovačke zajednice 
sarađivale da bi obnovile građanske odnose poslije 
rata. Terry je takođe dobila Alicia Patterson Fellowship 
2005. god. za njen rad u Bosni. Ona je osnovala nepro-
fitni program “The Aftermath Project” koji u obliku 
donacija pruža pomoć fotografima da snime poslije-
dice sukoba. “Fambul Tok” je njen prvi dokumentar-
ni film za koji je 2009. god. dobila grant od Sundance 
Instituta za Dokumentarne Filmove i radila kao naučni 
saradnik u IFP Doc Lab 2010. god. Trenutno se pripre-
ma da izda njen drugi dokumentarni film “Folk” koji 
govori o podkulturi američke narodne muzike.

Za sve informacije i prijave za BHFF, posjetite 
web-stranicu http://www.bhffnyc.org

Za sponzorstvo i donacije kontaktirajte Almira Lu-
cevića (almir@bhffnyc.org, tel. 917-250-1200) i Selmu 
Avdičević (selma@bhffnyc.org, tel. 917-975-9034).

9. -11. MAJ 2013.  KINO TRIBECA  NJUJORK

 DESETI JUBILARNI BOSANSKOHERCEGOVAČKI 
FILMSKI FESTIVAL

Gradsko vijeće Sarajeva je na prvoj radnoj sjednici jed-
noglasno odlučilo da će Šestoaprilsku nagradu dobiti fudbal-
ski reprezentativac BiH i napadač Manchester Cityja Edin 
Džeko.

Odbor za dodjelu Šestoaprilske nagrade Grada Sarajeva 
u 2013. godini su koji su činili Sabahudin Delalić, Miroslav 
Živanović, Sanja Lazar, Drago Jurić, Amel Mekić, Gradimir 
Gojer, Enes Husejnović, Igor Mišković, Salih Selimanović, 
Dženana Zlatar, Rasim Smajić, Jelena Mista i Dragan Vikić 
odlučio je jedno od najcjenjenih priznanja dodjeliti fudbaleru 
koji je uvijek na najbolji mogući način nastojao promovisati 
Bosnu i Hercegovinu, ali i svoj rodni grad.

Između ostalog, u obrazloženju se navodi kako je popu-
larni Dijamant u svijesti građana, a posebno mladih Sarajeva, 
prihvaćen kao ličnost koja plijeni visokom moralnom etično-
šću i filantropijom. Fudbaler koji je nedavno proslavio svoj 
27. rođendan, i to u velikom stilu sa preko 2000 djece, 2009. 
godine doživio je čast da bude izabran za UNICEF-ovog am-

basadora. 

Edin Džeko je rekao da je to najveće priznanje koje je je-
dan Sarajlija mogao dobiti - nagradu od svog grada.Džeko 
je stalno isticao kako mu sve nagrade mnogo znače, ali da bi 
jedna imala posebno mjesto u njegovom srcu - šestoaprilska.

‘’Za Sarajevo kažu da je grad koji ne prašta uspjeh, ali u 
mom slučaju, zahvaljujući ovoj nagradi, pokazalo se da to nije 
tačno. Sarajevo je grad koji ti vraća baš onoliko koliko mu da-
ješ.

Teško je iskazati emocije, jer sam zaista ushićen i pono-
san. Kada me Udruženje Obrazovanje gradi BiH kandidiralo 
za Šestoaprilsku nagradu, na čemu sam im neizmjerno zahva-
lan, potajno sam se nadao da ću biti i dobitnik, jer ne postoji 
veća stvar od toga kada te prihvati sredina u kojoj si rođen’’, 
kazao je Džeko, koji je zahvalio gradu, Udruženju, Jovan Di-
vjaku i svima koji su u njemu prepoznali osobu koja zaslužuje 
ovu nagradu.

PRIZNANJE ZA BH. REPREZENTATIVCA

Edin Džeko dobitnik Šestoaprilske 
nagrade Grada Sarajeva!



WWW.EUROPAMAGAZINE.INFO 39APRIL 2013

sport

IVICA OSIM jedno je od najvećih trenerskih imena 
bivše Jugoslavije. Njegovo mišljenje itekako se cijeni, no 
kada je Bosnu i Hercegovinu ocijenio najboljom reprezen-
tacijom regije, nije mogao izbjeći reakcije. 

“Mislim da jesmo najbolja reprezentacija u regiji. Ako 
ništa, onda barem najbolje igramo”, rekao je Osim na po-
četku intervjua.  

Hrvatska s Belgijom vodi mrtvu trku za prvo mjesto. 
Uz manje poteškoće Štimčeva je reprezentacija svladala 
Srbiju, iz borbe za Brazil ispali su Makedonci i Slovenci, 
a Safet Sušić s BiH predvodi skupinu nakon pobjede nad 
izravnim konkurentima Grčkom. Prvi put u povijesti BiH 
ima priliku otići na SP, a Sušićevi igrači u kvalifikacijama 
briljiraju. Optimizam u susjednoj zemlji itekako je oprav-
dan.

“Gledam Džeku kako igra i nosi sve pred sobom. To 
je svjetska klasa. Hrvatsku nosi Mario Mandžukić, koji je 
fin i pristojan dečko, dobar igrač iz velikog kluba, ali Man-
džukić nije niti blizu Džeki. Edin je klasa više”, dodaje le-
gendarni trener. 

Govoreći o svom prijatelju Safetu Sušiću, koji je sa 
“zmajevima” na korak do plasmana na Svjetsko prven-
stvo, Osim je rekao: “Safet je možda preoprezan. Postavlja 
igru tako da bude spreman na najgore, a onda od toga gra-
di taktiku. Ima još posla, ali može se malo opustiti, neka 
uživa. Ima razloga. Jako smo dobri i na korak smo do Bra-
zila”. S igrom kao protiv Grčke izgledamo jako ozbiljno. 
U odbrani su momci odigrali odlično, Grčka skoro da nije 
opucala pošteno na gol, a oni nisu bez veze. To je prvak 
Europe, a mi nikada nismo bili na Europskom prvenstvu”, 
rekao je Osim.

“Naši igrači su kasnije igrali kao mala djeca, tiki-taka, 
ali treba još puno do toga. Čak i primljeni pogodak u po-
sljednjim trenucima može biti dobra škola.”

“Švabo” smatra kako je BiH trenutno najbolja repre-
zentacija s prostora bivše Jugoslavije.

“Objektivno, BiH je trenutno, kažem trenutno, najbo-
lja reprezentacije s prostora nekadašnje zajedničke države. 
Imamo svjetsku klasu na golu, u odbrani, veznom redu i 
napadu””, izjavio je Osim misleći na vratara Asmira Bego-
vića, braniča Emira Spahića, veznjaka Miralema Pjanića i 
napadača Edina Džeku.

Ivica Osim

BiH je trenutno najjača reprezenta-
cija iz bivše Jugoslavije

Ivica Osim

SP BRAZIL 2014

Bosanci, Nijemci i Izraelci
dominiraju kvalifikacijama!

KVALIFIKACIJE za Svjetsko prvenstvo 2014. ulaze u drugu 
fazu. Jasno je koje će se ekipe boriti za odlazak u Brazil, a koje 
će još nekoliko utakmica igrati za prestiž. No, daleko od toga 
da je sve rješeno jer u posljednjim kolima očekuju se novi okr-
šaji za prva mjesta i dodatne kvalifikacije. 
Veliko zadovoljstvo (s razlogom) vlada u Bosni i Hercegovini 
koja nakon pobjede nad Grčkom predvodi skupinu G s 13 bo-
dova. Nakon dva nesretna ciklusa kvalifikacija za SP i Euro, 
BiH sigurno korača prema Brazilu, a posebno zadovoljan 
može biti Safet Sušić čiji su igrači među najboljima u cijeloj 
Europi. 
Edin Džeko prvi je strijelac kvalifikacija sa sedam golova i 
dvije asistencije u pet utakmica, drugi je Izraelac Tomer He-
med sa šest golova, a još Sušićevih izabranika u vrhu je liste 
strijelaca. Vedad Ibišević zabio je pet golova, a Misimović je-
dan manje. Treba spomenuti i Miralema Pjanića sa dva gola i 
tri asistencije u tri nastupa.

CRVENI LUK KAO LIJEK: Snižava krvni tlak i holesterol, 
liječi kašalj i nesanicu …

Šemsa Suljaković

Imam udvarača, ali se sigurno neću udati

Žena koja bukvalno prkosi godinama provedenim na 
estradi, novom muzičkom valu i hiperprodukciji uopšte 
je, bez sumnje, folk pjevačica Šemsa Suljaković. Njena ka-
rizma, stvorena na početku njene karijere uz svu konku-
renciju ostala je neokrnjena. Kvalitetan i neobičan vokal, 
prepoznatljiv i onakav kakav se, kažu, više ne rađa nije 
izmijenila njenu ličnost. Ostala je šarmantna cijeli svoj ži-

vot. Uprkos godinama provedenim na estradi još uvijek je 
rado slušana i još uvijek atraktivnog izgleda. 

- Osobena jesam. Opuštena žena tako bih rekla za sebe i 
ne volim da mi lik uveličavaju, jer ne smatram se “većom” 
od ostalih smrtnika. Ono što za sebe mogu da tvrdim jeste 
da, kako kažu, taj unutrašnji sadržaj mi se nije pokvario, ta 
ljepota duše - kaže Šemsa. 

Svi koji znaju Šemsu Suljaković znaju i njenu biografi-
ju, životni i pjevački put vam je bio težak i trnovit.

- Ne spadam u one pripadanice nježnijeg pola koje od 
ranog djetinjstva maštaju o bajkovitom pjevačkom životu. 
Jeste, imala sam teško djetinjstvo a i pjevački počeci su bi 
bili istinski teški. Kafana, vašari, svadbe i sve ostalo bile su 
tada mjesto gdje se “školovao” glas. A sve je to, ako ćemo 
pošteno reći, nalik modernom prosjačenju. 

Da li sada u ovo doba ima neke vidne razlike, ako pra-
vimo usporedbu?

- Nikakve. Iskorišteni su svi potencijali. Tačno da posto-
je još oni kojima apetiti rastu kada je novac u pitanju. Ne 
žele da se uklapaju u sadašnjicu koja je i sami znate surova 
za sve ljude, pa i za pjevače. 

Šta vas najlakše iznervira?
- Nesavjesni ljudi, gužva u saobraćaju, neodgovornost, 

laž, ogovaranje...

 Vi ste, kažu, jako emotivna osoba pa da li vas tako ne-
što kada čujete iz estrade isto tako iznervira.

- Ne. Protiv ružnih emocija ne treba “ratovati”. To samo 
treba ubrzati. To mi se pravilo dopada. Presjeći ono što ne 
valja. Na moju sreću, takvih situacija sam uskraćena. Tu i 
tamo čujem ponešto, ali me ne dotiče. Ja sam estradu dav-
no “provarila”. Svaki komentar više bi bio prekomjeran. 

Imate vjerovatno i najromantičniji trenutak u životu.
- Ako ću biti iskrena to bi nazvala najljepšim trenutkom 

u životu. To je rođenje mojih unuka. U njihovom prisustvu 
se najbolje osjećam. 

Čemu ih učite?
- Bliskih su godina, a različitog pola i logično je da se 

koškaju. Ja ih učim zajedništvu i naravno namećem oso-
bine koje ima njihova nana (smijeh) da se malo pohvalim.

Da li nekada vičete na njih kada vas naljute?
- Sve je dozvoljeno kada su djeca u pitanju, sem batina. 

Pa i taj povišen ton u nekom trenutku. Djeca moraju da 
osjete neke stvari koje i nisu baš po njihovom. Mislim da 
ne treba ispunjavati svaku želju. 

Proročica Azira kaže da ćete uskoro na ludi kamen...
- Pa nisam poludjela da stajem na ludi kamen. Sami ste 

rekli. Ludi kamen i jeste ludost u mojim godinama. U biti 
sam sasvim normalna, ali već dugo sam sama tako da sam 
navikla kada sam slobodna na svoje rituale kojih se nikada 
ne bih odrekla.          

A li to ne znači da nemate udvarača...
- Nisam rekla da sam “hladna” iznutra. Svaka žena voli 

nježnost, lijepu riječ, odnosno kompliment, ali sve se na 
tome završava.  

Konačno ste dugo najavljivane fotografije uradili pa 
smo eto privilegovani da ih prvi i dobijemo. 

- Da, ovo su prve fotografije koje sam dobila, a urađeno 
je negdje oko 60-ak, čini mi se. tek toliko da nešto otpoč-
nem nakon duge stanke. Pod tom stankom podrazumije-
vam ne samo nove fotografije nego i nove pjesme. Istina, 
one meni na mojim nastupima ne trebaju, čak nemam vre-
mena da otpjevam sve svoje pjesme koje publika traži, no 
uvijek sam za to da se fanovi i od pjevačkih veterana kao 
što sam ja, trebaju ispoštovati. Trebaju se počastiti nekom 
novom pjesmom. Uskoro planiram realizirati singl, o CD- 
u uopšte ne razmišljam, to je za mene propala investicija. 
I ne samo za mene, čini mi se, za sve pjevače. Oni koji sni-
maju više pjesama vjerovatno imaju novaca napretek. 

Fotografije su lijepe, ne razlikujete se puno od vašeg 
prirodnog izgleda mada su mnogi govorili da ćete raditi 
korekciju.

- Ja od toga ne bježim. Šta god da bude potrebno ja bih 
uradila i to ne bih krila. Ovoga puta nisam imala potre-
bu ništa da radim, ali nisam dozvolila pretjerano peglanje 
moje vanjštine. 

Šemsa Suljaković:  Šarmantna cijelog života

Kemal Malovčić: 

Šerif je bio “Šmrk”, a sada je Cune 

Šabanu je dao nadimak “Vanzemaljac”, “Ko-
koš” je po njegovom nadimku Mujo Isanović, Mile 
Kitić je “Ludi Milojko”, a “Gari” Sinan Sakić

Estradni umjetnici u želji da privuku što veću pažnju 
javnosti odlučivali su se na veoma hrabar potez - osmišlja-
vanje umjetničkog, umjesto pravog imena! Kratak i zvučan 
nadimak ili pseudonim postao je imperativ za svakog ko je 
želio da se proslavi.

Nekima se dešavalo da im nadimak koji dobiju od 
malih nogu “zamjeni” izvorno ime i da po tome postanu i 
ostanu poznati u svetu šou- biznisa. Osim onih koji su iza-
brali kraća, zvučnija i originalnija imena zbog karijere, ima 
i onih koji su na taj način željeli da sakriju porijeklo ili su se 
stidjeli imena koje im je dato po rođenju.

Za Acu Lukasa su vjerovatno svi čuli. Ovaj pjevač se 
zapravo zove Aleksandar Vuksanović, i on je jedan od rijet-
kih koji nije namjerno učestvovao u promjeni svog imena. 
Pjevačica Dara Bubamara zaista ima originalno umjetničko 
ime. Krajnje simpatično i vrckavo! Nije tajna da se ona zove 
Radojka Adžić, jer su neke njene koleginice sa kojima nije 
baš u najboljim odnosima iskoristile nekoliko prilika da to 
provuku kroz novine.

Lepa Brena ima i izvorno ime, koje glasi Fahreta Ja-
hić. Ona je jednom prilikom izjavila da je za njen nadimak 
“Brena” kriv Vlado, trener fizičkog koji je tako nazvao jer 
mu je bilo lakše za izgovaranje. Epitet “lepa” joj je “prika-
čio” pokojni Minimaks.

Čim izgovorite Maja Marijana jasno je da se ona ne 
zove zaista tako. Njeno pravo ime je Marijana Radovano-
vić. Veoma maštovito sa svojim imenom postupila je Nada 
Topčagić. Njeno izvorno ime jeste Senada Topčagić, ali bez 
“Se” dobija se njen umjetnički naziv.

Kada je počela da gradi karijeru, Ana Bekuta kaže da 
je tada postojalo mnogo pjevačica sa imenom Nada. Da bi 
je publika zapmtila i izdvojila iz mase, ona je odlučila da 
svoje pravo ime Nada Polić zamjeni pseudonimom. Lepa 
Lukić će definitivno ući u anale narodne muzike sa svojim 
pjesmama, ali i umjetničkim imenom. Ona ima još jedno 
ime koje glasi - Leposava Mušović. Dragana Šarić je sada 
Bebi Dol, Mile Kitić Milojko, a Viktorija je inače Snežana 
Mišković.

Od naših pjevačica najorginalniji nadminak ima Selma 
Bajrami. Zovu je i „Žena Sirena”, iako se ona nikada nije na 
estradi ni odrekla svog pravog imena i prezimena.

Pored toga što su si estradni umjetnici sami ili uz po-
moć menadžera davali nadimke kako bi bolje uspjeli na 
estradi, Kemal Malovčić je poznat po tome da svojim ko-

legama daje druga imena. Ovaj „estradni vuk” uvijek je 
imao smjelosti da svakome ponaosob odredi novo ime, 
onako kako ga on doživljava kao ličnost ili zbog nekih nji-
hovih navika.

Tako je Malovčić Halida Bešlića nazvao „Fildžo”. Nje-
gov imenjak, ali s prezimenom Muslimović je za Malovčića 
bio i ostao „Lisac”. Šemsi Suljaković nikada nije dao drugi 
nadimak osim „Majkara”, kako je inače oslovljava većina 
njenih kolega. Ni za Selmu Bajrami nema poseban nadi-
mak, ali kroz smijek kaže da ima najbolje grudi na estradi.

Šerifa Konjevića je nekada nazivao „Šmrk”. Nije nam 
rekao otkud takav nadimak, ali danas je on za njega „Cune 
Gojković”. Seju Kalača zbog njegove frizure zove „Žbun”, 
a Nihada Alibegovića - „Hasnija”. Drugi Nihad, ali Kantić 
Šike, ima Kemalov nadimak „Norvežanin”. Treći Nihad 
na estradi, poznat pod imenom Hakala, je za Malovčića 
„Hrki”.

Zanimljiv nadimak dao je Donni Ares. Zove je „Parti-
zanka”, jer je, šaljivo komentira, u ratu čistila puške. Nje-
nog muzičara i životnog saputnika, Džavida Ljubovcija, 
zove „Spodoba”.

I Šaban Šaulić ima interesantan nadimak. Kemal ga 
naziva „Vanzemaljcem”, „Kokoš” je po njegovom nadim-
ku Mujo Isanović, Mile Kitić je „Ludi Milojko”, a „Gari” 
Sinan Sakić.

I za Jasmina Muharemovića ima specifičan naziv. 
Zove ga „Šarplaninac” jer, kako reče, ima veću glavu od 
šarplaninca. Njegovog brata, Esada plavog, zove „Zec”, 
jer je, veli Kemal, mali kao zečić. Malovčić dodaje kako se 
uvijek nasmije na nadimak koji je dodjelio Ivanu Kukiću 
Kuki. Zove ga „Šibonja”, dok Sanja Maletić ima nadimak 
„Guzla”.

Kemal Malovčić

Buda  (560 - 480 p.n.e.)

Ako su žalost i radost, ljubav i mržnja 
koji se javljaju u svakom svjesnom biću 
djelo božije, onda i sam bog mora osjeća-
ti žalost i radost, ljubav i mržnju; a ako 
on to sve osjeća, kako bi onda mogao 
biti savršen? Ako je bog stvoritelj svega i 
ako se sva bića moraju tiho potčiniti nje-
govoj moći, šta onda vrijedi živjeti život 
vrline? Jer zlo i dobro djelo bilo bi tada 
jednako, naime sva bi djela poticala od 
boga i sva bila ista kao i njihov stvaralac.

Leonardo da Vinci  (1452 - 1519)

Ko druge vrijeđa, sebe ne zaštićuje.

Winston Churchill  (1874 - 1966)

U pobjedi: velikodušnost. U miru: dobra 
volja.

Ivan Cankar  (1876 - 1916)

Laž ne ubija toljagom, ali se provlači krv-
nim žilama poput otrova, polako i opre-
zno, pa se i ne primjećuje kako djeluje.

Mala riznica velikih misli

OVAN (21.03 - 20.04)
Osjećate potrebu za unutrašnjim mirom. Izvjesna 
situacija tjera vas da razmišljate o svojoj superior-
nosti. Pošto je na drugima da to procijene, potražite 
savjet.
BIK (21.04 - 20.05)
Vaš poslovni neuspjeh ne predstavlja veliki gubitak. 
Stoga odbijate da se povinujete pred nečijim kazne-
nim mjerama. U odnosu sa voljenom osobom, na 
sebe ste preuzeli previše odgovornosti.
BLIZANCI (21.05 - 20.06)
Oporavljate se od napornog rada, ali oporavak ide 
sporo. Vi biste, međutim, željeli da se on dogodi od-
mah. Radost dijelite sa bliskim osobama. Nude vam 
se poslovne mogućnosti u vezi sa inostranstvom.
RAK (21.06 - 20.07)
Nešto morate da promijenite ako želite da iz situaci-
je izađete nepovrijeđeni. Teško uočavate sopstvene 
greške, a okolnosti ukazuju na to da ih imate na pre-
tek. Ko ih nema?

DJEVICA (22.08 - 22.09)
Razmišljate o slavljima. Da li ste centralni učesnik 
ili prisustvujete - svejedno je. Bitno je da vam prija 
praznična atmosfera. Bavljenje hobijem može biti 
od koristi, učiniti da bolje funkcionišete.

ŠKORPIJA (23.10 - 22.11)
Ljudi iz vašeg okruženja misle da se čudno ponaša
te. Partner se slaže s time i smatra da ste bezrazlo
žno neugodni i selektivni. Iako vam pokušava uka
zati na pogreške, u tome neće uspjeti.
STRIJELAC (23.11 - 20.12)
Pred vama su novi počeci. Odluka da stavite tač-
ku na ono što vas opterećuje postala je definitivna. 
Nemate vremena da se opterećujete tuđim brigama. 
Romantičan susret ili započinjanje strasne veze.
JARAC (21.12 - 19.01)
Zapljusnuo vas je talas novih početaka. Nastojte da 
promjene prihvatite kao normalan slijed događaja. 
Tolerantnije se odnosite prema njima. Mnogi pripad-
nici znaka planiraju kardinalne promene.
VODOLIJA (20.01 - 18.02)
Rješavate imovinsko-pravne probleme. Naglašena 
je potreba za sigurnošću materijalne prirode. Nesi
gurnost i neraspoloženje vješto prikrivate. Ne želite 
da drugi misle da ste slaba i neuspješna osoba.
RIBE (19.02 - 20.03)
Dolazite do rješenja koja vam ranije nisu padala na 
pamet. Još ako budete istrajni da ih realizujete? U 
protivnom, kiksevi se nastavljaju. Sve svoje proble-
me sami rješavate. Suočite se sa tom činjenicom.

LAV (21.07 - 21.08)
Razmišljate o selidbi ili adaptaciji životnog prostora. 
Ukoliko postoje šanse da to odložite, strpite se još 
malo, pa će sve biti daleko jednostavnije. Puno po-
sla iziskuje strpljenja, koga imate na pretek.

VAGA (23.09 - 22.10)
Nalazite se u fazi promjena. Još uvijek niste prešli sa 
riječi na djela. Brižljivo planirate izdatke. Opravdano 
se nadate finansijskom uspjehu. Ne odlažite projek-
te pošto se propuštene prilike neće više pojaviti.

Buda  (560 - 480 p.n.e.)

Slušaj onoga koji te je upozorio na tvoje 

mane kao da ti je otkrio najveće blago.

Meša Selimović  (1910 - 1982)

Pretvorio sam se u čovjeka koji moli, a 

to je posljednje biće na zemlji. Ispod toga 

nema ništa. 

Mahatma Gandhi  (1869 - 1948)

Pametni roditelji dopuštaju svojoj djeci da 
ponekad i pogriješe.

Winston Churchill  (1874 - 1966)

Ne mogu vam ponuditi ništa osim krvi, 
napora, znoja i suza.

Ivan Cankar  (1876 - 1916)

Čovjek mora biti sam da bi upoznao 
druge..

Mala riznica velikih misli

Jennifer Lopez suludi 
zahtjevi koštali velikog 

nastupa
Jennifer Lopez trebala je nastupiti na otvorenju 

indijskog prvenstva u kriketu, koje, prema izvještaju 
New York Posta, redovno prati otprilike 60 miliona 

ljudi.

Ali, čini se da je J. Lo tu priliku propustila, jer je 
razbjesnila organizatore svojim zahtjevima. Ona je, 
naime, u svojem rideru zahtijevala privatni avion i 
niz soba za njezinu pratnju, a to je očito bilo previše 
za ljude koji su je željeli angažirati.

Rideri poznatih muzičara na neki su način s vre-
menom postali stvar legende. Tako se nagađalo da J. 
Lo inače zahtjeva da je u hotelskoj sobi dočekaju bijele 
svijeće, bijeli kauč i bijela hrana (primjerice riba) te ve-
like količine cvijeća, dok je Mariah Carey svojevreme-
no tražila da bude okružena mačićima i golubicama. 
Između ostalog, šuška se da neki muzičari namjerno 
stavljaju sulude zahtjeve na svoje popise kako bi se 
uvjerili da su ih organizatori uopšte pročitali.

Bilo kako bilo, umjesto J. Lo Indijce i njihove go-
ste ovaj će put zabavljati njezin kolega Pitbull. 

Angelina Jolie na sudu 
pobijedila hrvatskog novinara

Američka glumica Angelina Jolie pobjednica je sudskog procesa 

koji je protiv nje pokrenuo hrvatski novinar James J. Braddock 

(Josip Knežević) tvrdeći da je njezin rediteljski prvijenac „U 

zemlji krvi i meda“ plagijat, jer je ukrala ideju iz njegova romana

Jolie je zajedno s producentskom kućom GK Films i 

distribucijskom kućom Film District američkom okružnom 

sudu u Los Angelesu dostavila brojnu dokumentaciju kako bi 

dokazala da nije ukrala ideju iz knjige „The Soul Shatterin“ (u 

originalu „Slamanje duše“) koju je 2007. Knežević objavio pod 

pseudonimom James Braddock.

Jolie i njen tim zastupala je odvjetnička firma L.A.’s Reed Smith 

koja je saopštila da Angelina Jolie i njen tim nisu prekršili 

Bernsku konvenciju kao ni američke zakone o zaštiti autorskih 

prava.

Poznati mačo muškarac izblamirao se pred svima! 
Iako važi za jednog od najpoželjnijih muškaraca na svijetu, do-

godio mu se peh nakon kojeg će ga mnogi gledati drugačije. 

Svima se bar jednom dogodilo da se pantalone spuste toliko 
da dio pozadine izađe napolje. Ipak kada se poznatim ličnostima 
dogodi ovaj peh momentalno dolaze u centar pažnje. Kada je Ge-
rard Butler došao na aerodrom odmah je izazvao ogromnu pažnju. 
Ali jedan potez svi su propratili!

Glumac, najpoznatiji po ulozi Spartanaca u filmu “300”, osvo-
jio je mnoga ženska srca ali kada se sagnuo da namjesti cipele 
izblamirao se pred svima. Njegova zadnjica gotovo je cijela ispala 
a prizor uopšte nije bio privlačan. Na njegovu žalost paparaci su 
snimili sve a on se kasnije doveo u red. Ipak, “šteta” je učinjena.

PRETPLATA
Ako ste zainteresovani da Vaš omiljeni magazin svaki mjesec dobijate na kućnu adresu, 
popunite kupon za pretplatu sa ove stranice i pošaljite ga na adresu redakcije:
Europa Magazine (pretplata), P.O. Box 867, Lawrenceville, GA 30046-0867
E-mail: redakcija@europamagazine.info. Telefon: 678.743.5731.

KUPON ZA PRETPLATU
12 MJESECI - $48.00

IME I PREZIME: __________________________ TELEFON: ______-______-________

ADRESA: ______________________________________________________________

GRAD, DRŽAVA, ZIP: ____________________________________________________

BROJ KREDITNE KARTICE: ________________________________________________

ISTIČE: _____/________    POTPIS: ________________________________________

E-mail: redakcija@europamagazine.info ● Tel: 678.743.5731
Europa Magazine (pretplata) ● P.O. Box 867 ● Lawrenceville, GA 30046-0867

NAČIN PLAĆANJA: [  ]  ČEK ILI MONEY ORDER 
                           [  ]  VISA ILI MASTER CARD

su | do | ku
Cilj sudokua je popuniti sva polja 
brojevima od 1 do 9, tako da svaka 
uspravna kolona, svaki vodoravni red 
i svaki 3x3 kvadrat sadrži svaki broj 
od 1 do 9. To je to - nema matemati-
ke, samo logika.

Rješenje ove križaljke ćemo objaviti u 
sljedećem broju. Ovo je rješenje kri-
žaljke iz prošlog broja:



WWW.EUROPAMAGAZINE.INFO 45APRIL 2013

zabava

Bili Mujo i Haso u nekom hotelu i preko 
noći ih izboli komarci.
Požalili se na recepciji, a oni ih upitaju: 
- “Jeste li ostavili upaljeno svjetlo preko 
noći?” - “Jesmo!”
- “Ma morate ga ugasiti. Svjetlo ih pri-
vlači!”
Druge noći oni ugase svjetlo, kad ulete 
svici 
- “Eto ih opet, Haso! Sad su došli sa bateri-
jama!”, poviče Mujo.

◊
Kupio otac novi auto pa poveo sedmogodiš-
njeg sina na prvu vožnju. 
Kad su se vratili, majka upita malog kako je 
bilo. 
Ovaj kaže: - “Jao mama, prekrasno. 
Usput smo pretekli idiota, konja, devet 
kretena i tri majmuna!”

◊
Došao Hrvat u Sarajevo za vrijeme rata i 
uđe u jedan kafić i kaže konobaru: 
- Jednu KAVU ! - Nema.
Hrvat se malo zamisli pa reče:
- Jednu KAFU ! - NEMA. 

Hrvat se opet zamisli pa uz osmijeh reče: 
- Molim vas jednu KAHVU ! 
- Ma što si ba dosadan! Vidiš da nema vode! 

◊
Fata prisustvuje prvom feminističkom 
svjetskom kongresu. 
Prva govori Amerikanka: - Ja sam rekla 
mom John-u: 
“Od danas ti više ne peglam košulje!”. Prvi 
dan nisam vidila ništa, ni drugi dan nisam 
vidila ništa. Treći dan sam vidila mog 
John-a kako si sam pegla košulje. Razliježe 
se pljesak.
Digne se Njemica: - Ja sam rekla mom 
Fritz-u: 
“Od danas ti više ne pospremam krevet!”. 
Prvi dan nisam vidila ništa, ni drugi dan 
nisam vidila ništa. Treći dan sam vidila mog 
Fritz-a kako si sam posprema krevet. Još 
veći pljesak. 
Digne se Fata: - Ja sam rekla mom Muji:
“Od danas ti više ne kuham ručak!”. Prvi 
dan nisam vidila ništa, ni drugi dan nisam 
vidila ništa. Treći dan sam počela pomalo 
viditi na lijevo oko

vicevi

KONAČNO I 
DVA BODEŽA!

MOJE 
OMILJENO 
KOPLJE...

PREDUGO SU 
OVE STVARČICE 
BILE ODLOŽENE!

HELGA, JA SAM 
SPREMAN...

TOPUZ...

NE, IDE DA PLIJEVI 
BAŠTU!

VRIJEME JE DA SE 
SPREMIM!

I LANAC S KUGLOM ZA 
ODBRANU S LEĐA...

DA 
VIDIMO...

TU SU MAČ I SJEKIRA...

VIDIMO SE!

ČUVAJ SE, 
DRAGI!

TATA IDE U 
RAT?

VRIJEME JE DA 
RAZGOVARAMO O 

TVOJOJ BUDUĆNOSTI...

ALI, DOŠLO JE 
VRIJEME DA 

POPRIČAMO O NEČEM 
SASVIM DRUGOM...

KUPI GA NA 
LIZING!

BIĆEŠ 
ODGOVORAN!

SINE MOJ, NAUČIO 
SAM TE KAKO DA 
LOVIŠ I PECAŠ...

POKAZAO SAM TI 
KAKO SE RUKUJE 

ORUŽJEM...

I ZATO NEMOJ SAV NOVAC 
SPISKATI NA VELIKI I 
SKUPI BROD KOJI ĆE TE 
LIŠITI UŠTEĐEVINE...

MORAĆEŠ SE BRINUTI O 
PORODICI!

KAD SE OŽENIŠ I DOBIJEŠ 
DJECU, NEĆEŠ VIŠE MOĆI 
MISLITI SAMO NA SEBE!

KUPON ZA BESPLATNE MALE OGLASE
DO 20 RIJEČI

 Tekst oglasa (popunite čitko štampanim slovima):

_____________________________________________________________________

_____________________________________________________________________

_____________________________________________________________________

 Dužina trajanja oglasa (zaokružiti): 1 MJESEC - 2 MJESECA - 3 MJESECA - 
__________

Europa Magazine (mali oglasi) ● P.O. Box 867 ● Lawrenceville, GA 30046
E-mail: redakcija@europamagazine.info ● Tel: 678.743.5731

Sarajevu 54m2, II sprat, Čengić 
Vila I. Tel: +387-65-689-787 
Prodajem dvosoban stan u 
Sarajevu, 54m2, III sprat, Dobrinja 
II. Tel: 425-673-1642
Povoljno izdajem pod zakup 
četverosobnu kucu.Stone 
Mountain,u blizini parka.
Tel:404 717 3056
Prodajem dvoiposoban stan u 
Sarajevu, 65m2, II sprat, Dobrinja 
III. U obzir dolazi i zamjena.  
Tel: +387-57-447-146  
ili +387-65-568-111
Izdajem trosoban stan u 
Lawrenceville,GA 30046 
Tel: 678-793-5400 od 9AM-20PM

Euro Plus TV traži radnicu sa 
znanjem bosanskog i engleskog 
jezika za prodaju i marketing. 
Tel: 1-877-747-6097
Čuvam djecu u mojoj kući u 
Snellville-u.  
Tel: 404-819-3419
Povoljno i sigurno čuvanje djece 7 
dana u nedjelji.  
Tel: 404-723-7698
Divorced woman 45, 5’8”, 140lbs, 
short red hair, blue eyes, non-
smoking, desires to find a man in 
his 40-50’s.  
E-mail: poloz3939@yahoo.com

Prodajem plac na Vašiću,kod 
motela Trenica,600m2.Cijena 
povoljna.Tel:972-412-9015
Prodajem kuću sa stvarima u 
Dvorovima površine 56m2 sa 2 
duluma okućnice i voćnjakom. Kuća 
takođe ima građevinsku dozvolu za 
eventualnu dogradnju. Tel: 619-
913-7914 ili 858-558-0664
Prodajem stanove od 40m2 do 
53m2 u Banja Luci-Novakovići, 
nova gradnja sa terasom, blindo 
vrata. Tel: 616-970-6504.  
E-mail: enkozd@yahoo.com
Prodajem kuću u Sarajevu, 
Logavina, Vrbanjuša 108, idealna 
lokacija 130m2, terasa 7,20m2, 
avlija 23m2 sa zidom 2m visine, 
parking za tri auta ispred kuće. 
Cijena 180.000 KM. Tel: +387 (61) 
167-2031 ili 804-270-0101
Prodajem dva stana u Sarajevu oba 
vlasništvo 1/1: 65m2 (balkon 9m2) 
kod Socijalnog, 65.000 eura, 44m2 
preko puta bolnice Koševo 50.000 
eura. Tel: +387-33-644-294 
Prodajem ili mijenjam kuću 9x9m, 
novogradnja kod mosta u Bos. 
Brodu za Sl. Brod ili more.  
Tel: 904-482-8633  
E-mail: elvirgazic@hotmail.com
Prodajem nedovršenu vikendicu na 
Vlašiću sa svim urednim papirima. 
Tel: 678-313-9914
Prodajem dvosoban stan u 

Prodajem zemljište 470m2 
Neum,iznad magistrale,pogled 
na more.Vlasništvo 1/1 
struja,voda,tel.Završeni temelji 
i prva ploča 11mx14m,septička i 
čatrnja.Tel: 1 317 858 4780
Prodajem vikend kuću u Doboju , 
Trebavska 14 povrsine 5,5 x 7,5 , 
prizemlje sa potkrovljem i 654 m2 
zemlje.Cijena 30.000 km,vlasništvo 
1/1.Kontakt telefoni : +387 33 971 
652 (Sarajevo) i 904 733 0813
Prodajem kuću novu s nedovršenim 
unutrašnjim radovima, 130m2, 
vlasništvo 1/1, u Otesu, Sarajevo. 
U obzir dolazi i zamjena. 
Tel: 727-776-0755.  
E-mail: sanjadoll915@yahoo.com

Razno

Prodaja

MALI OGLASI
Europa magazin Vam nudi 
besplatne privatne male oglase do 
20 riječi. 
Popunite kupon sa ove stranice i 
pošaljite ga na adresu:

Europa Magazine 
(mali oglasi) 
P.O. Box 867 
Lawrenceville, GA 30046

ili na e-mail adresu: 
redakcija@europamagazine.info

